
I JWI LYA CITONDEZYO

 Kamuciimvwi kwa kaindi kaniini mu Busyu bwa Mwami. 
 A tubale kuzwa ku Ijwi Lyakwe, mu Kulonga, capita 4.

…Musa wakavuwa a kwaamba, Pele, bona, tabaka 
ndi syomi, nekuba kuswiilila ku jwi lyangu: nkambo 
bayo amba kuti, I MWAMI ta libonya kuli nduwe pe.

Elyo MWAMI wa kaamba kuli nguwe kuti, Ino ncinzi 
eco cili mu janza lyako?…wa kaamba, I musako.

Elyo wa kaamba, Uwaale ansi. Mpawo wa kauwaala 
ansi, nkabela wakasanduka kuba nzoka; nkabela Musa 
wa kaicija.

Elyo MWAMI wa kaambila Musa kuti, Ko tandabika 
janza lyako, uijate ku mucila. Elyo wa tandabika 
janza lyakwe, nkabela wa kiijata, elyo yakasanduka 
kuba musako mu janza lyakwe:

Ikuti inga bazumine kuteeti MWAMI Leza wa mawisi 
aabo, Leza wa Abraham, Leza wa Izaka, a Leza wa 
Jakoba, wa bonekela kuli nduwe.

Elyo MWAMI wa kaamba kuli nguwe alimwi, Ko 
bikka eno i janza lyako aa kaango. Elyo wa kabikka 
janza lyakwe aa kaango kakwe: elyo cindi naka li 
gwisya, mpawo, lya kaba a cinsenda akutuba buu 
mbuli caanda.

Elyo wa kaamba, Ko pilusya janza lyako aa kaango. 
Elyo wa kapilusya janza lyakwe aa kaango kakwe; a 
kuligwisya kuzwa ku kaango kakwe, alimwi, mpawo, 
lya kajokela alimwi mbuli nyamanyina yakwe iimbi.

Elyo nkabela ciyo boola kucitika, ikuti na taba ka 
ku syomi, nekuba ku kuswiilila ku jwi lya citondezyo 
citaanzi, cakuti bayo syoma jwi lya citondezyo cabili.

Elyo ciyo boola kucitika, ikuti nabaka ku syomi, 
eezi zitondezyo zyobile, nekuba kuta kuswiilila ku jwi 
lyako, mpawo ukateke maanzi kuzwa ku mulonga, 
a kwaatila aa nyika njumu: nkabela maanzi ayo ngo 
yoteka kuzwa ku mulonga ayooba bulowa aatala…
nyika njumu.

2 Atu kotamike mitwe yesu ku mupailo. Lino sa ulijisi 
nkumbizyo yako, ku mangolezya aya, eyo njo yanda kuzibya 
ku Mwami, nyamuna biyo maanza ako mujulu a kwaamba, 
“Mwami, ndiyeeye eno. Ndi jisi kubula.”
3 Taata Wesu Wakujulu, twa swena munsi Lyako alimwi 
mangolezya aya, mukuziba kuti mbuli mbo tukotamika 

mitwe yesu ku bulongo oko nkotwa kazwida, alimwi, ikuti 
na Ko tana boola, tuyo bweeda ku bulongo. Pele a bulangizi 
bulelekedwe obo buli muli Kristo, kuti boonse abo bali muli 
Leza Kristo uyo baleta a Nguwe. Twa—twa kulumba Yebo 
nkambo ka cisyomezyo eci cabulemu. Elyo Nda kulomba, 
Leza, kuti Uyo iibaluka umwi aumwi wabo wabikka janza 
lyakwe mu julu, a lyangu ambebo, Mwami.
4 Ndi mukukomba, masiku sunu, kuti mu kujala kwa 
ciindi eci ca lusyomo, cakuti Uyoopa bantu lusyomo luli 
boobu masiku sunu, kuti Mwami Jesu abe kasimpe loko 
kuli umwi aumwi wesu, cakuti kutakabi muntu uukompeme 
aakati kesu kwainda masiku aya. Akube kuti sizibi oonse 
azibe kuti uuli mu Busyu bwa Mwami Jesu, elyo nkabela 
asanduke ku zibi zyakwe, akupa moyo wakwe kuli Nduwe, a 
kuzuzigwa a Muuya; mu maora aya mabi a ku mamamnino, 
mbuli mbo tucibona mu cimvule cipati kacisobelele aatala 
aa nyika.
5 Twa lomba, Leza, nkambo ka busolozi bwa Buleza, masiku 
sunu, ku kwaambaula a ku kumvwa. Akube kuti Muuya 
Uusalala ubweze muswaangano ino a kukomona Cinkwa ca 
Buumi kuli umwi aumwi wesu mbuli mbo tubulide, nkambo 
twa cilomba mu Zina Lyakwe. Ameni.

 Inga mwakkala.
6 Nda syoma masiku sunu tuyo konzya kumana kubeleka 
eco ncotuli mukusola kubamba bantu kuti babone, i—kasimpe 
kakuba a lusyomo muli Leza.
7 Lino, juunza masikati ku ciindi ca tuu theeti, boonse 
abo bajisi makkardi a mipailo bayo kombelwa. Elyo nkabela 
kuba masimpe kuti taakwe bantu bacaala, batakwe makkardi 
aa mipailo, busiku abusiku tula vozya makkardi amwi aa 
mipailo. Nkabela uyo avozya alimwi juunza, kutandila…Ndi 
yeeyela kuti, kutandila wani theeti na cintu cimwi mbuli eco, 
muswaangano kautana talika biyo. Elyo boonse abo bayanda 
ku kombelwa, kufumbwa bantu banu bayandwa, aba boole 
a kuzoobweza makkardi aa mipailo. Ba yooba ncobeni i—i 
batambwidwe ku kkardi lya mupailo. Alimwi tuyo…
8 Ndiyo kombela bantu, kwiinda mu kubikka maanza aali 
mbabo a kuba kombela. Lino ikuti na lusyomo lwako talu 
konzyi kutanta mu Busyu bwa Mwami Jesu a ku Mu tambula 
mbuli Sikuponya wako, alimwi ula syoma kuti na twa komba 
a kubikka maanza aali nduwe, kuti eco inga cagwasya, ee, tula 
cita kuno ncobeni kufumbwa eco nco yanda.
9 I kaambo nce Nda ulesya kusikila mukumuka, kwa ciindi, 
kubona kuti bantu boonse mbe Ndi konzya, abo bakonzya 
kusika a kujana Leza aa mbaakani ezyo. Alimwi ta tujisi banji 
maningi. Kuli i…I buyake tabuli bupati, elyo aboobo ta tujisi 

bantu banji maningi. Elyo inga twa bweza juunza masikati 
a ku kombela boonse abo mbe tujisi kuno, kubamba bwa 
masikati ku makanze ayo, ku kukombela baciswa.
10 Elyo tuli waano ku cita kufumbwa cintu eco nco tukonzya 
kusumpula buumi kuba kabotu aniini kuli ndinywe, kuubya 
mukuli, mu lweendo olu ndo tuli mukweenda.
11 Elyo mpawo ku ciindi cili coonse, eco muntu uuli oonse 
eco—eco ncanga wayanda kuboola ku Mwami Jesu, tacikwe 
makani na ncibeela nzi ca kuswaangana cili mukucitika, yebo 
koboola ndyoonya buyo. Uta lindili mane lwiito lwa cipaililo 
kuti lucitwa. Uta lindili mane kuti kutambwa kwapegwa. Yebo 
koboola ndyoonya eno, mutambule Kristo, a kuboola mpawo 
a ku Mu zumina ndyoonya buyo. Nkambo obo mbo bukanze 
bwesu bupati bwakuba kookuno, kubona bantu kabazyalwa 
mu Bwami bwa Leza.
12 Elyo eno, juunza mu Nsondo, elyo kuyooba kwiiya kwa 
mu Nsondo, mambungano. I kaambo nco tujisi kuswaangana 
kwesu masikati, mu Nsondo, nkuti tu tanyonganyi 
kuswaangana kuli koonse nokuceya. Tu la syoma kuti 
Banakristo boonse beelede kuba a—a mbungano yakuzulilwa 
oko nko bainka. Boonse Banakristo beelede kuswangana ku 
busena bumwi a basyomi. Alimwi kufumbwa ku busena nko 
swaangana, eyo nje mbungano.
13 Lino, ikuti na Ndi pona kuno, inga Nda zulilwa kuli 
imwi ya mambungano aya kuno, ayo beembeli aba kuno, abo 
bali mukubelekela antoomwe, nje baiminina. Nkaambonzi? 
Nkambo bali aano kaba kkede aa cibumbili, kutegwa 
babonwe ku bantu boonse, kuti ba laiminina antangalala eco 
cili mukucitika. Bala syoma mu musyobo oyu wa mulimo, 
kuponesegwa kwa Buleza, Lubapatizyo lwa Muuya Uusalala, 
a zimwi zimbi. Bali ano kupa bumboni kuli ncico. Mba bona 
mbaka ditamba kuboola kuno, kuti ndiza mulimo i Mwami 
ngwa kandipa inga wagwasya mbungano zyabo.
14 Lino oyo ngo mweembeli wini, oyo uzumanana kusola 
kuyandaula lugwasyo loonse lwa kumuuya olo ndwakonzya, 
ku zintu zyoonse Leza nzyali mukucita, kuti uli mukusola 
nkwakonzya kweelede maningi kugwasya mbungano yakwe 
kuzumanana kuli Leza. Nda lemeka ncobeni mu kubotelwa ku 
mweembeli mbuli oyo.
15 Elyo baalumi aba bakacicita eco mu buyumuyumu, abalo. 
Inga mwasyoma eco kuba bwini. Ba kacicita mu buyumuyumu. 
Elyo Nda—Nda lumba kasimpe ku bantu balemu bali boobu 
ba Leza, abo bali bambilide ku bweza masena aabo a malizi 
aa milimo yabo ku kulamwa kwabo, a—a kusyoma. Leza aba 
longezye boonse!
16 Elyo Ndi masimpe kuti bayo mugwasya. Lino, ikuti na 
uli mweenzu kuno, yandaula oko bakwesu aba nkoba jisi 

mambungano abo, ku busena nkobabede. Kaba swaye juunza. 
Ba nojisi kuswaangana kwandeene, alimwi kuli bakutausi 
kuno abo bano kanana ku mambungano aandeene, alimwi 
mbuli mbo kwaambilizigwa. Aboobo ukaba langisye juunza.
17 Elyo mpawo juunza masikati, ikuti na uyanda kuboola 
kulibonya ku kuswaangana kwa mamanino, inga tuyo 
botelwa ncobeni kuba anduwe. Mambungano oonse, 
tubungwe toonse, nkwa bantu boonse. Bantu boonse bali 
tambidwe; Methodisti, Baptisti, Presbyteria, Pentekoste, 
mbungano ya Kristo, mbungano ya Leza, Katolika, mu 
Juda muna Orthodokisi, utazumini mukubaleza, kufumbwa 
mbobede. Tu li…Uli tambidwe.
 “Yebo waamba, ‘Utazumini mukubaleza’?” Iiyi, munene.
18 Ikuti utazumini mukubaleza waboola akunjila mu 
muswaangano akukkala a cuuno nkabela walilekema kabotu, 
uli tambidwe biyo mbuli muntu uuli oonse umbi. Ncibotu. Cintu 
cimwi, eco nce tumuyandila kuba kuno, kutegwa cintu cimwi 
inga cacitwa eco cinga camugwasya kubona kulubila kwakwe, 
elyo aboole ku Mwami. Nkambo swebo…Mukasimpe.
19 Mbangeye baka sola kubala cilengaano cifwaafwi eco 
magazini ya Bantu ba Christian Business nce yakazibya, 
alimwi Nda syoma masyoonto aambi ma maga-…, ca, 
Kulanga Kwiindilila I Cisitilizyo Ca Ciindi? Lino eco cili 
bwini, mweenzuma. To konzyi kuta mvwisya eco. Nda—Nda 
kaba muntu waandeene kuzwa kuciindi eco. Ndi lizyi cili 
kasimpe, aboobo Ndi—Ndi—Ndi syoma buyo kuti taakwe wanu 
utaka janwi ku Julu eelyo bbotu elyo Leza ndyaka yobweda 
basyomi. Ikuti na wacita, ino ncinzi ncowa kazwidilila 
mukubeleka ano aa nyika? Nkaambo, tozi ciindi ncoyo siya 
nyika eyi. Pele ulizi cintu comwe, uli kasimpe kuti uyoisiya. 
Aboobo na eco cili bwini, mpawo inga tii twaba bafubafuba 
loko ku sola ku—ku jana buyo mbuli…Ta tukonzyi kusala 
musyobo uuli oonse wa coolwe. Mwabona, amuyeeye, 
amusyome Ijwi lya Leza a zisyomezyo zyoonse muli Ndilyo.
20 Amuyeeye biyo, ncinzi cakapa kuba malwazi oonse, 
kuciswa mitwe yoonse, imfwu zyoonse, mapenzi oonse, kuusa 
koonse, mwana oyu muniini uula kasuntu, zintu ezi zyoonse, 
balema, boofu, zibbadela zyoonse ikuti ziyakwe? Nkaambo 
muntu omwe takasyoma kabotu biyo kabeela komwe ka Ijwi. 
Oyo wakali Eva. Saatani wakali vumba kuli nguwe. Kutali 
kuti wakabalulula, pele kuli vumba biya kuli nguwe, kaamba, 
“Ncobeni…I Mwami mubotu maningi.”
21 Mula mvwa kunji loko sunu zya ncico kuba, Leza kuba 
Leza mubotu loko. Ngu Leza mubotu, amuyeeye Ngu Leza 
wa busalali, Leza uutakonzyi kulekela cibi. I cisubulo caka 
bbadelelwa, elyo weelede kucitambula ku mbaakani Zyakwe. 
Alimwi, amuyeeye kuti ngu Leza uunyema, Leza wa bukali. 

Nkabela muyo ima kumbele lya Leza uunyema, kutali buyo 
Leza wa bubotu a luse. Masiku sunu Ngu Mufutuli wako; 
Buzuba obo Ngu Mubetesi wako.
22 Aboobo koba masimpe kuti utasiyi cintu comwe cita 
manide, mweenzuma. Ta—ta cika…Ta cigwasyi. Uta—uta 
ciciti buyo mu nzila ya cibukilambuta. Koba masimpe, masimpe 
koonse akoonse, nkaambo toka jani ciindi cimbi ceelede. Eci nce 
ciindi biyo cako ceelede, kuciindi noli ano aa nyika.
23 Amuyeeya muntu muvubi a Lazaro, kwakali dindi 
pati aakati ka ndinywe a Walo, cakuti taakwe muntu 
wakasola kulanduka, na kusola kuyo landuka. Mwabona? 
Cindi yebo—cindi yebo wafwa, eco camana. Ndi zyi bantu 
batamininina kuti bala kukombela kujoka kuzwa mu masena 
ayo, pele uta soli kusyoma eco. Eco ciliimpene ku Ijwi lya 
Leza. Mwabona? “I nzila cisamu nko yeeme, eyo nje nzila nko 
ciwida.” Elyo Jesu wa kaamba, Lwakwe, kuti, “Kwakali dindi 
pati, lyakuti, cindi muntu aafwa a kuya ku gehena, takali 
kukonzya (kutasola) kuboola ku Julu. Taakwe muntu waka 
sola kuli landuka, alimwi takukwe uyocita.” Obo kwamana, 
mbuli mbo Ndi limvwa. Cindi Jesu nakaamba kuti cakali mbo 
cakabede, eco mbocibede coonse.
24 Aboobo koyeeye buyo, eno nce ciindi cako ceelede, alimwi 
masiku sunu inga caba ciindi cako camamanino.
25 Sena inga wa sola kumvwisya kumaninide eco cili 
mukucitika? Ikuti wakonzya buyo kucibona! Nda syoma ta 
muyeeyi kuti kukanana mbuli obo, kuti Ndili mukusola ku 
moongelezya kulanga ku bantu bamwi, na kusyoma bantu 
bamwi. Ta ndili mukucita eco pe, mweenzuma. Ndili mukusola 
kumubamba ku syoma Oyo uuliko omo motubede mu Busyu eno. 
Jesu Kristo, nguonya Leza oyo uyo kubeteka ku Buzuba obo, uli 
aano kalizibya Mwini mu busyu bwanu, nciconya cintu eco Nca 
kasyomezya kuti Uyo cita mu mazuba aaya aa mamanino.
26 Ndi yeeya kuti Mukwesu Price, kuseeni kuno ku ciindi 
cakalimbabula, wapa bupanduluzi bupati bubotu bwa kuboola 
kukkona, mpawo kunyona kkona. Sa mwacibotelwa eco? 
[Mbunga yaamba, “Ameni.”—Mul.] Ncobeni cacita. Ca bikkwa, 
kabotu loko loko.
27 Lino, aboobo amuyeeye, ziindi zimwi aa kkona, pele atu 
yeeye kuti tweelede kunyona makkona aya. Nda kakambauka 
aali eco, ciindi cimwi, a kuciita kuti, Maswanganino. Tu lauma 
akuswanganina, kanji maningi, inga twainka nzila eyi a nzila 
zyoonse zyandeene.
28 Lino masiku sunu, kwa maminiti masyoonto aacilila, Ndi 
yanda kubweza ciiyo ca—ca: I Jwi Lya Citondezyo. Nkabela 
eno cilawo cesu cajulwa, masiku sunu, mu Bbuku lya Kulonga, 
alimwi kulonga caamba “kuba mukuzwa; ku gwisigwa.” Lino 
amusole kuswiilila kabotu mbuli mbumukonzya.

29 Ndi yanda kuyo mukambaukila ciindi cimwi, muli 
musyobo wa nkamu ya bantu imbotu, pele ta Ndi jisi buyo 
jwi bbotu. Kuminwa biyo kusyoonto aali ceeco, alimwi 
Ndi lizyi mbocinga caba. Nde elede kulyookezya asyoonto 
lino, kutandila mazuba aali lusele na aali kkumi, ka Ndi 
tana talika muswaangano uucilila. Mwabona, tauli biyo 
muswaangano omwe kuno. Ngo muswaangano, buzuba 
a buzuba, mvwiki a mvwiki, mweezi a mweezi, mwaka a 
mwaka, mwabona, inga mweezezya.
30 Elyo amuyeeye ziindi zyoonse, mwaka a mwaka, taakwe 
ciindi comwe Na kasola kwaamba cintu cili coonse cita eco 
cakali mu ciimo cilondokede, mbubonya kasimpe; mu milaka 
yoonse, masena oonse aa nyika, ziindi zili ciloba. Mwabona? 
Taakwe muntu, kubusena buli boonse, uukonzya kwaamba 
cita eco cili mu ciimo cilondokede, mbubonya mbo ceelede, 
ziindi zyoonse. Cindi Na amba cintu cimwi kuti ciyo citika, ca 
kacitika biya mbubonya mu nzila eyo. Kucaamba kwa mvwiki 
a myeezi, amyaka, akwalo, kacitana citika, alimwi lyoonse cili 
londokede mbuli mbo ceelede. Takukwe ciindi cimwi nocaka 
kacilwa, alimwi taci kaciti, nkaambo oyo ngu Leza. Lino, 
inga Nda kakilwa, mbuli muntu. Muta langi kuli ndime kuba 
mukozyanyo, nkaambo Ndi—Ndili mbuli ndinywe, sizibi biyo 
waka futulwa ku luzyalo. Pele oyo ngu Leza, cigambyociinda, 
mwabona, kalizibya Mwini. Ta elede kucita eco, pele Wa 
kasyomezya kuti inga Uyo cicita.
31 Jesu wakaponya kutegwa kuzulizye Ijwi. Wa kacita zintu 
ezyo kutegwa Ijwi lya Leza inga lya zulila.
32 Eco Nca li mukucicitila sunu, kutegwa Ijwi inga lya 
zulizigwa, eelyo nde Nda kabalulula kuli ndinywe, masiku a 
masiku.
33 Lino amubone mpawo cindi Busyu Bwakwe nobuli munsi, 
Bu, masimpe Bu laleta kulimvwa. Mbuli mbo Nda amba 
cifumo cino, “Kufumbwa cintu citakwe kulimvwa cili fwide.” 
Nkabela bukombi buli boonse buta jisi kulimvwa kumwi kuli 
mbubo, ncibotu mubu zikke, buli fwide. Bula leta kulimvwa. 
Ula tu pononosya. Pele cindi twa pononosegwa, atu yeeye 
Eco cakatu pononosya. Ncinzi caka cicita? Ngu Busyu bwa 
Muuya Uusalala, Jesu Kristo aakati kesu, kalitondezya Mwini 
kuti Ngu muumi. Kutali mubili wakunyama; elyo ciindi eco, 
oyo mubili wakunyama waakubweeda kuzwa ku Julu, ciindi 
tacikabi limbi. Eco camana coonse. Elyo tu lizyi kuti tuli 
mukati, kupona mu mazuba aa ku mamanino, cindi zintu ezi 
neziyo tola busena.
 Lino, Leza wakali jisi kulonga kunji kale. Kuli…
34 Zintu zyoonse zyeenda mu butatu, a Leza. Leza uli 
londolwa mu butatu. Kuboola kutaanzi kwa Kristo, kunununa 
Nabwiinga Wakwe; kuboola kwabili kwa Kristo, kutambula 

Nabwiinga Wakwe; kuboola kwatatu kwa Kristo, antoomwe 
Nabwiinga Wakwe, kweendelezya mu Mileniamu. Zintu 
zyoonse zila beleka mu butatu.
35 Lino, kwa kali, ku yooba, kulonga kotatwe. Kumwi kwa 
nkuko, Leza waka baleta mu bwaato, ku kulonga, kweendela 
aatala lya nyika. I ciindi cicilila, Leza waka bagwisya 
kuzwa—kuzwa mu Egepita. Elyo ciindi cicilila, Leza uyo batola 
kujulu. Mukati, kuzwa, kujulu! I kulonga kucilila nkwiinka 
kujulu. Tuli mukulanganya kumwi eno, ciindi cakwiinka kujulu.
36 Mbubonya mbuli buumi mbobucita cintu nciconya. Tula 
njila mukati ku buumi, tu lazwa ku buumi, kubusigwa ku 
buumi, mbubonya buyo cintu nciconya. Aboobo tu li…
37 Cilawo cesu cila jula masiku sunu ku kulonga, alimwi Leza 
wakali kulibambila kubweza cisi Cakwe.
38 Israyeli ncisi. Leza tabeleki a Israyeli mbuli muntu 
amuntu. Israyeli ncisi, lyoonse wa kabeleka ambabo. Alimwi 
mu mazuba aa mamamnino, kwaakumana i—i kuzwa kwa 
mbungano, mpawo Leza uyo futula Israyeli mbuli cisi. Ili mu 
nyika yakuzyalilwa eno, kulibambilila njiyo. Elyo bayo futulwa, 
Bbaibbele lya kaamba, “I cisi ciyo zyalwa mu buzuba bomwe.” 
Leza tabeleki a bama Juda mbuli muntu omwe. Ula beleka 
ambabo mbuli cisi, Israyeli, lyoonse, nkaambo ngu cisi Cakwe.
39 Elyo mpaawo Uli libambila kuleta cisi Cakwe kuzwa ku 
cisi, mu kulonga, kuleta bantu Bakwe kuzwa ku lubeta.
40 Elyo ngaonya meenda ayo aakabbizya nyika, akafula 
Nowa. Mwabona? Elyo nguonya Muuya Uusalala, oyo bantu 
ngobali mukukaka, uyo tambula Mbungano a Kwi tola kujlu, a 
kuleta lubeta kubata Usyomi. Jesu wakaamba.
41 Cindi niba ka Mwiita kuti, “Bezebule,” mu majwi aambi, 
“Wa kali musondi.” Ba…
42 Wa kaamba, “Njo mujatila kuli ceeco,” Mwana wa muntu. 
I cituuzyo tii cakalina bambwa. “Pele ciindi i Muuya Uusalala 
waboola kucita cintu nciconya, ijwi lyomwe Ku sampaula taka 
jatilwi mu nyika eyi naanka nyika iciza.” Ule elede kukakwa, 
nkabela lubeta lwauma kwamana eco. Mwabona, ipenzi nkuti 
swebo…
43 Cila ndiyeezya ciindi cimwi kaano nke Nda kabala, 
ka simaato mudaala kaboola kuzwa ku lwizi, alimwi a—a 
mulembi mukubusi Mukuwa oyo wakali kuunka ku lwizi. Elyo 
aboobo mulembi wa kweema wakalemba kunji kujatikizya 
lwizi, pele taakalina lubona, aboobo wakali mu lweendo 
lwakwe kuya kunselelo. Elyo simaato mudaala wa kaamba 
kuli nguwe, a kabeela kakapaipi ka musanga wa tombwe mu 
kanwa lyakwe, kaamba, “Ino uya kuli, muntu wangu mubotu?”
44 Wa kaamba, “Ndiya kunselelo ku lwizi.” Wa kaamba, 
“Ta ndina lubona pe. Nda kalemba makani andulo, azeezyo 

bamwi nzoba kaamba, pele,” kaamba, “oh, Ndili boteledwe 
loko kuziba kuti Ndili mukuswena ku lwizi.” Wa kaamba, 
“Oh, kununkizya maanzi ajisi munyo maningi! Kubona impela 
zya mayuwe awo aatuba, mapati kamwaika aatala aali ndulo, 
a milengalenga ya kamwemvwe kaili tondezya, a kumvwa 
bayuni basigawo kabauluka aatala aali ndulo, oh, Ndili 
boteledwe ku muyeeyo wa kulubona!”
45 I simaato mudaala wakaamba, “Nda kazyalilwa kuli ndulo, 
myaka iili makumi aali cisambonwe yakainda, ta Ndi boni cintu 
cibotu maningi kujatikizya ndulo.” Mwabona, waka bona kunji 
maningi kwa ndulo kusikila cakaba cintu buyo kuli nguwe.
46 Lino eelyo nde penzi a mbungano ya Pentekoste sunu. Ya 
bona kunji loko kwa Leza, kusikila Leza waba cintu buyo kuli 
mbabo. Muta soli kwiilekela kucicita!
47 Awa kutali ciindi cilamfu cakainda, mu Louisville, 
Kentucky. Oko nko Ndizwa, Jeffersonville, Indiana, kuli 
mutala aa mulonga kuzwa kuli ncico. I mulindu wakali 
kweenda mu cintoolo ca teni seenti. Alimwi wa (kajisi) 
mulombe muniini ku kuboko kwakwe, elyo wakali kwiinka 
ku kkaunta alimwi wakatalika kulila cakukwiila. Waa kali 
kunga wabweza cintu cimwi, akucitondezya ku mulombe 
muniini; wa kali kunga wakkala a kudunamina buyo. 
Wa kali kunga wainka ku kkaunta iimbi, a kubweza cintu 
cimwi akucitondezya ku mulombe muniini; wa kali kunga 
wadunamina buyo. Elyo nikwakainda kaindi, wa kabweza 
mulangu muniini nkabela wakatalika kuulizya, nkabela 
mulombe muniini wadunamina buyo. Nkabela waka talika 
ku kwiila, aku waala maanza aakwe mujulu. Elyo bantu mu 
cintoolo ca teni seenti bakali ku mulangilila, aboobo ba kainka 
kuli nguwe kuyoziba eco cakalubide.
48 Waa kaamba, “Nda…Mulombe wangu muniini,” 
kaamba, “ula myaka yotatwe biyo yakukomena.” Elyo 
kaamba, “Nda…Ndyoonya biyo, kutandila mwaka omwe 
wainda, wa kabweza a kukkala biyo a kudunamina mutakwe 
cintu.” Elyo wakaamba, “Nda—Nda kamutola kuli dokotela,” 
a kwaamba, “elyo dokotela wakalemba kusilikwa kumwi a 
zintu.” Elyo kaamba, “Elyo dokotela wandaambila, sunu, 
kuti wakali kuyeeya kuteeti wakali kabotu. Pele,” kaamba, 
“tali kabotu.” Kaamba, “Nda zungaanya zintu zyoonse 
kumbele lyakwe, ezyo zya keelede kukweelelezya mulombe 
muniini wa kukomena kwakwe, kumvwa. Zintu zyoonse ezyo 
zyakali kunga zya kweelelezya mwana muniini wa kukomena 
kwakwe, Nda cizungaanya kumbele lyakwe, nkabela ukkala 
buyo a kudunamina biyo ku busena mutakwe cintu.” 
Kaamba, “Ta li kabotu.”
49 Eco ncintu cimwi mbuli mbungano ya Pentekoste. Leza 
waka zungaanya zipego zyoonse, mu Bbaibbele, kumbele 

lyabo, nkabela bali kkede zii a kudunamina mu busena 
butakwe cintu, mbuli kuti cakali cintu cimwi cilubide. Ngu 
ciindi cakuti tusinsimuke, beenzuma, ciindi nocitana mana. 
Amwiibaluke kuti, Leza ta zungaanyi zipego ezyo citakuti Uli 
muku kweelelezya kumvwa kwanu.

 Leza wakali kugwisya cisi kuzwa ku cisi.
50 Mbuli biyo Mbwali mukucita eno, uyo gwisya Nabwiinga 
kuzwa ku mbungano, kusiya bacaalizi ba lunyungu lwa 
mwanakazi. I Basalidwe bayo gwisigwa kuzwa ku mbungano. I 
mbungano yakunyama iyo kkalilila kuno kwiinda mu mapenzi 
mapati. Abo basalidwe ciindi cimwi bala tegwa “i basale, 
basalidwe, bacaalizi.”
51 Atu langilile obo Mbwa kacicita kaindi, nkaambo Ta cinci 
nzila Zyakwe zyakucita zintu. Leza ula nzila yomwe yakucita 
zintu, alimwi eyo nje nzila Mbwa icita, nkabela eyo nje nzila 
iiluleme, lyoonse. Mwabona obo Mbwa kaicita, a cilengwa 
Mbwa kaicita mukati, elyo mpawo inga twa jana luzibo luniini 
lwa ceeci.
52 Lino, Ndime sikukozyanisya, masimpe. Ta ndi jisi lwiiyo. 
Nde elede kulanga kuciindi cakale a kubona eco Nca kacita. 
Nkabela twa kaisigwa eco, “I Cizuminano Cakaindi cakali 
cimvule ca zintu ezyo ziciza.” Aboobo ikuti na Nda kalanga 
awa a kutabona janza lyangu, alimwi Nda bona cimvule ca 
janza lyangu, a kuti Ndi jisi tunwe tosanwe, inga Ndi nojisi 
muzeezo umwi mubotu wakuti cindi janza lyangu nilyasika 
kuya, Nda ka jisi tunwe tosanwe. Aboobo zyaka citika kuli 
mbabo yakali mikozyanyo ya nzila Leza mbwa cita zintu, 
inzila Mbwa cicita eno.
53 Elyo nzila Mbwa cicita, Ta cinci kuzwa kuli eco. Ziindi 
zyoonse, mu Bbaibbele, Ta cinci nzila Yakwe yakucita zintu. 
Cakuzumanana mbubonya, nkaambo nzila Yakwe ntaanzi 
yakucicita ni nzila iilondokede. Nkaambo, Ta konzyi kuba 
a nzila iimbi, nkaambo Uli londokede, alimwi, Walo, nzila 
zyoonse Zyakwe zili londokede. Amulangilile obo Mbwa 
kaicita.
54 Musa wakaitwa alimwi wakali salidwekale ku kubweza 
mulimo oyu oyo ngwakabede, nja ka—nja ka tola. Leza…
55 Lino, Ndi yeeya kuti, ikuti na mwaciswiilila kabotu…
Ta ndaambi eci mu kutayeeya kabotu. Nda amba buyo, mu 
cibumbili eci, Ta—Ta ndizyi cintu alimwi tandiyandi kuziba 
cintu cita Leza. Lino, Ndi yeeya kuti mpaawo awo bakwesu ba 
Latter Rain mpo bakanyongana, mwabona, bala bikka maanza 
aali umwi aumwi a kubabamba kuba basinsimi a zintu zimwi. 
Lino, eco tacili ca Lugwalo. “Zipego akwiitwa tazi lekeki pe.” 
Wa kazyalwa kufumbwa nzila mbobede. Yebo mbobede, ku 
matalikilo, obo mbobede.

56 Amulange a ba Farisi mu mazuba aakainda. Ba kajisi 
buyo mumuni muniini, nkaambo ba kali kukonzya…
kajisi mulao, nkabela ba kaponena ku mulao, pele kulaale 
kunsi lya myoyo yabo kwakali kusiya mbuli mbo kwakali 
kukonzeka.
57 Elyo kwakali mwanakazi muniini, sikuvuula, kuvunga 
kwake…buumi butaanzi atala awa bwakali kusiya mbuli 
mbo mwakali kukonzeka kuba, waa kali simpuwo mbi, pesi 
kunsi kwa moyo wakwe waa kakanzilidwe Buumi.
58 Elyo mpawo cindi Jesu, i Ijwi, na kaboola aa cilawo, abo 
ba Farisi ba kaamba, “Oyu Muntu ngu Bezebule.” Ino cakacita 
nzi? Ca kazimaazya oyo mumuni muniini ngo baka jisi.
59 Jesu wakaamba, “Nywebo muli bauso wanu, i dyabolosi, a 
milimo yakwe njo mucita.”
60 Pele cindi oyu mwanakazi muniini, mubyaabi nakaboola, 
akubona Ijwi lya Leza, wa ka Li ziba. Taakwe nakali ku Li 
pona pe, pesi waa ka Li ziba. Nkabela Mbu lya kaambila buyo 
kuli nguwe, waa kaamba, “Nda kuziba kuti Uli Musinsimi.” 
Elyo Wa…Waa kaamba, “Ndi lizyi Mesiya uyo cita eci.”
 Elyo Wa kaamba, “Nde Ndime.”
61 Ino caka citanzi? Lya kasalazya kusiya a kukubamba 
kutuba koonse. Nkaambozi? Njeeyo mbuto yakakkede awo, 
mbuto yakakanzwa eyo yakali mu…Ya kali muzeezo wa Leza 
kuzwa ku malengelo aa nyika.
62 Kuli buyo musyobo omwe wa Buumi Butamani. Ikuti na 
ujisi Buumi Butamani, nkokuti yebo lwako wakali mu muzeezo 
wa Leza kaitana kulengwa nyika. Uli bube bwa muzeezo 
Wakwe, nkaambo Butamani taakwe nobwaka talika nanka 
kukonzya kumana. Uli cibeela ca zilengwa zyabuvubi bwa 
Leza, lyoonse. Cili mukutondezya lino. Cili mukuba cintu eno. 
Bajisi cifwanikiso comwe cimbi cakusanzya, olo ndufu, mpawo 
negativu yaba cintu cini, mpoonya uli muli Nabwiinga alimwi 
a Kristo, mbuli Mbwa kayeeya. Mbuli mwanakazi a mukaintu, 
sunu, mbokubede (Leza) Kristo a Mbungano ziyooba cintu 
comwe. Lino, basalidwe, bakaitwa!
 Musa waka zyalwa, “kali mwana mubotu.” I Bbaibbele lya 
kaamba obo.
63 Umwi wa basinsimi, Jeremiya. Leza wa kaamba, “Kotana 
a kubumbwa akwalo mwida lya banyoko, Nda kakusala kuba 
musinsimi ku cisi.”
64 Johane Mubapatizi, baa, wa kalizibya mu Lugwalo. Isaya, 
myaka iili myaanda iili ciloba aili kkumi ayobile kakutanaba 
kuboola kwakwe, kaamba, “Ngu jwi lya umwi woompolola mu 
nkanda, ‘Amubambile Mwami nzila!’” Elyo kutandila myaka 
iili myaanda yone kakutanaba kulibonya kwakwe, alimwi tu 

lajana kuti, Malaki wa kaamba, “Amubone Nda mutumina 
mutumwa Wangu kumbele lya busyu Bwangu, kubamba nzila 
kumbele lya Mwami.”
65 Mwabona, wa kali salidwekale. Elyo aboobo mbo yakabede 
milimo yoonse eyo ya Leza, ikuti na baitwa kwa Leza.
66 Ikuti na baciyiiya, ngu bantu biyo bakujazya, mwabona, 
tacikonzyi kuba cintu cimbi. Ikuti na ni nzila yakujanina 
cakulya a mali, nkokuti muyo sambala bupati bwanu nkambo 
ka nzila ya kujanina cakulya amali, muyo limvwanya 
kuzuminana a kabunga na nkamu imwi. Pele ikuti ngu Leza, 
muyo yiiminina Ijwi eelyo, kakutakwe makani, nkaambo 
mwakazyalwa kwiiminina ncico.
67 Musa, taakwe muntu uumbi wakali kukonzya kubweza 
busena bwakwe. Taakwe muntu uumbi wakali kukonzya 
kucita mulimo. Wa kasalwa kuucita.
68 Elyo, bakwesu, mucizi, ikuti na ujisi Buumi Butamani, 
wakasalwa kucita cintu cimwi. Ndiza kuba mukaintu wa 
mung’anda mubotu, ndiza cintu cimwi cimbi, pesi taakwe 
uukonzya kubweza busena bwako. Leza waka kubambila 
busena. Uta soli ku bweza busena bwa muntu uumbi. Oko 
nkulikozyanisya kwa kunyama, mwabona, kutondezya kuti 
kuli cintu cimwi cilubide kuli nduwe. Koba obo mbobede, 
mbubonya buyo. Utabi cintu cimbi.
69 Lino, lino tu jana kuti Leza wakapa Musa zitondezyo 
zyakutondezya kutaminina a kwiitwa.
70 Elyo zitondezyo zyoonse, zitondezyo zyoonse zyabwini, 
ezyo zizwa kwa Leza, i…zili jisi jwi kunze lyazyo. Lino 
mu takacilwi. Eci ngu ciiyo cangu camamaninio aali eci, 
mwabona. Zitondezyo zyoonse zyabwini…Lino tu lijisi 
zitondezyo ezyo zitazwi kwa Leza; Saatani ulatandila 
kukonzya kwiiya cintu cili coonse eco ciliko. Pele citondezyo 
cabwini, cizwa kwa Leza, cili jisi jwi lya Leza kunze lyaco.
71 Leza wakaambila Musa, “Ikuti naba taka syomi jwi lya 
citondezyo citaanzi, mpawo ukacite eci citondezyo cimbi 
kumbele lyabo. Elyo mpawo ikuti ba takamvwi eco, ukabweze 
buyo maanzi akuyo atila aansi.” Elyo eco cakali citondezyo eco 
ncebanga bayo teta kuya mu bulowa bwabo.
72 Amuzibe, alimwi mbubonya buyo Mbwa kaamba, 
“Mukakunkumune lusuko kuzwa ku matende aanu. Inga 
ciyooba abulekelele ku Sodoma a Gomora, buzuba obo, 
kwiinda mbo ciya kuba ku muunzi oyo uukuka.”
73 Lino ta tusobani zya Mbungano. Eyi ni Mbungano. Kristo 
ni Mbungano. Tu li muli Kristo. I Mubili usetekene utalibonyi 
wa Kristo, twa kazyalwa muli Njiyo. To konzyi kulisanganya 
muli Njiyo.

74 Ndi mu mukwasyi wa Branham kwa myaka iitandila mu 
makumi aali osanwe ayosanwe, nkabela tabana ndilomba kuba 
cibeela ca mukwasyi. Nda kazyalwa Ndi muna Branham.
75 Elyo eyo nje nzila mboli Munakristo. Wa kazyalwa 
kuba Munakristo, kutali kubusangana muli mbubo pe. Wa 
kazyalwa muli mbubo. Bantu boonse bala yoowa kuzyalwa. 
Bali jisi nzila imwi mbotu ya kubweza janza liniini, na 
kusaina kkardi nsyoonto, na kabikkilo ka munyo kajisi 
meenda muli nkako. Oko takuli kuzyalwa. I kuzyalwa 
ncintu ciyoosya. I kuzyalwa ngu i—i cintu cisesemya. Ta 
ndikwe makani na mu caanda ca ngulube, na i—na butala 
bwakuyobweda, na mu kaanda ka mu cibbadela kabambidwe 
kabotu amubala uusalaluka; kuzyalwa mbosofwi, nkabela 
ku bamba busofwi kuzwa kuli nduwe. Yebo toyandi kuleka, 
yebo toyandi eci, eco, na cimbi, pele misozi iyo sanzya 
penti kuzwa ku busyu bwako a ku kubamba kuba muntu 
wandeene. Ikuti na wazyalululwa, kuyo bamba busofwi 
kuzwa kuli nduwe, pesi uyozwa koboneka kuba cilenge 
cipya. Mwabona? Ta bayandi eco. Ba yanda nzila imwi 
ntete, nywebo mulizi, nkabela kwiina nzila zitete. Mbuli 
lwiimbo, wa kaamba, “Njo baku lubazu abace ba Mwami 
basampaulwa.” Ta yandi kuba kasyango ka mugaadeni.

 Zitondezyo zyoonse zyabwini zya Leza zila tobelwa aa Jwi 
lya Leza.
76 Lino ikuti na muntu wapa citondezyo mu cisi, na 
kufumbwa ciindi, nkabela eelyo jwi ndya kanana kunze lya 
ceeco kuti talili Ijwi lya Leza, mpawo amulilangilile, muta 
li syomi. Ikuti na cikolo cimwi cakaindi, ikuti na muntu 
wabuka akwaamba, wa tondezya citondezyo kuzwa kwa Leza, 
nkabela lwiiyo lwa muntu ngulwiiyo ndulonya lukulukulu 
lwazyabuleza ndo mwaka jisi myaka eyi yoonse, Leza kwiina 
naka tuma citondezyo eco. Amulange kaindi mu Lugwalo a 
kubona na cakaliko. Amulingule i Lugwalo. I mulombwana 
wajoka, a kwaamba, “Lino toonse tu yanda kuba cibeela ca 
eci. Akali makani aakabambwa kaindi.” Muta syomi eco. Tu 
lanjila muli eco, mu maminiti masyoonto, mwabona. Peepe, 
muta syomi eco.
77 Leza lyoonse ula simpikizya zitondezyo Zyakwe. 
Citondezyo cizwa kuli Leza lyoonse cikanana Jwi lya Leza.
78 Ikuti na ngu cikolo nciconya cikulukulu nco mwaka jisi, 
nkaambonzi Nanga wapa citondezyo, muli kale muli ncico? 
Uli mukusola ku kubikka ku kampetu ako kamwi. Citondezyo 
cakwiima! Kucesya kuzuza! Kolanga oko nkounka! Uyo 
livoceka ku kasena kamanikide kamwi ikuti na to langisyi. 
Kuli kanyoneno kakufwambaana, alimwi lyoonse ngu 
citondezyo kuya kotana kubamba kunyona, ku kukasya 
kunyonyooka. I mubambi wa migwagwa mubotu ulapa 

zitondezyo. Nkabela tuli mukweenda mu mugwagwa uuya 
ku Bulemu. Alimwi ikuti citondezyo cikanana cintu nciconya 
cakaindi, tii cakazwa kwa Leza.
79 Leza ulapa zitondezyo kuti zikwelelezye kumvwa kwa 
bantu Bakwe. Zitondezyo nzya kukwelelezya kumvwa kwa 
bantu ba Leza, zitondezyo zya Leza mbozibede. Zitondezyo 
zya Leza zila pegwa kuti zikwelelezye kumvwa kuli bantu 
ba Leza.
80 Lino mpaawa citeo ciyaka mulilo cakali citondezya ca 
kukwelelezya musinsimi, kusola, nkaambo musinsimi wakali 
tijide kuzwa kuli Leza, nkabela Leza wakapa citeo ciyaka 
mulilo kuba citondezyo. Elyo wa kabona citondezyo eco 
ceenzu; wa kaamba, “Njo nyonena kumbali kuti ndibone eci 
citondezyo ceenzu mbo cibede, eco i—i citeo cili mukupya 
pele tacili muku nyonyoonwa.” Lino Leza wakali ku 
kwelelezya kumvwa kwa musinsimi Wakwe sikuloboka. Na 
ka konzya kujana muntu uumbi, pele wa kasala Musa ku 
mulimo nkabela taakwe muntu uumbi uyo bweza busena 
bwakwe.
81 Mu musinzo, balombwana bamwi bambi baka sola kucicita, 
nywebo mulizi. Datani wakabuka nkabela wakali kuyanda 
kupanga kabunga kuzwa kuli ncico. Leza wakaambila Musa, 
“Ko lyandaanya. Njo bapa kuti bamenwe buyo.” Mwabona?
82 Leza ula beleka a muntu amuntu. Mwabona? Lino 
amubone eci, Wa kali kusola ku kwelelezya kumvwa kwa 
musinsimi, kubamba musinsimi mu busena bwakwe bululeme, 
mwabona, nkabela Wa kapa citondezyo ca citeo ciyaka mulilo.
83 Elyo, amulangilile, Jwi eelyo lyakatobela citondezyo 
lyakali Jwi lya Lugwalo. “Nda swiilila kulila kwa bantu 
Bangu, a kutongela kwabo, nkaambo ka basikubabelesya, 
nkabela Nda yeeya cisyomezyo Cangu.” Ameni. Eco kwamana. 
“Nda yeeya cisyomezyo.” Eelyo lyakali Jwi lya Lugwalo. “Elyo 
Nda kutuma ku musanza. Nda boola aansi kuzooba vuna, 
nkabela Nda kutuma.”
84 Amwiibaluke, Leza taciti cintu kunze lya muntu. Sa mulizi 
eco? Eco nce cintu cilebya bantu. Mwabona?
85 Eco nce cakabalebya kujatikizya Jesu. Ba kaamba, “Yebo 
uli Muntu, ulipanga kuba Leza.” Wa kali Leza, pesi tii baka 
konzya kucimvwisya. “Ee, Yebo, kuba biyo Muntu.”
86 Wa kaamba, “Ee, mwiita basinsimi kuti, ‘baleza,’ nkabela 
mulao wanu ula cizumina. Elyo kuti nywebo kamu baita kuti 
‘baleza,’ abo Ijwi lya Leza nkolisika, mbobuti mbo munga mwa 
Ndi pa mulandu cindi Nda amba kuti Ndili Mwana wa Leza?”
87 Mwabona, zitondezyo, zya kukwelelezya kumvwa. Alimwi, 
amwiibaluke, ikuti na kumvwa kwa kwelelezegwa nkabela ngu 
nzila njiyona ya kaindi, tali Leza.



14 IJWI LYA KAAMBWA

88 Pele Leza uli mukusola kukwelelezya musinsimi eno, elyo 
Ula mupa citondezyo, nkabela Jwi lyaka tobela citondezyo 
lyakali Jwi lya Lugwalo. “Nda bona bantu. Nda swiilila kulila 
kwabo. Nda ibaluka cisyomezyo Cangu.”
89 Lino Leza uyo ambaula kwiinda ku Ijwi Lyakwe 
lya cisyomezyo. Ule elede kutuma musinsimi Wakwe, 
nkambo Ijwi liboola ku musinsimi. I Bbaibbele lya kaamba, 
Leza wakaamba, Mwini, kuti, “Ta citi cintu kusikila Ula 
ciyubununa kutanguna ku balanda Bakwe basinsimi.” 
Mwabona? Elyo mpawo, citondezyo ca pegwa, nkabela 
Lugwalo lulalizibya, eco ngu Jwi lya citondezyo.
90 Amubone Jwi lya citondezyo, lya Musa? Lutaanzi, 
citondezyo cakali citeo ciyaka mulilo; i Jwi lyakali Lugwalo.
91 Musa wakabweza eco kuba citondezyo Cakwe, nkabela 
wakainka ku musanza ku Egepita a kuyo cita citondezyo 
Leza ncaka mwambila; nkabela citondezyo caka jisi Jwi, elyo 
bantu baka syoma a kuzwa. Elyo kufumbwa kuti bakeenda, 
bakali kabotu; pele cindi nibaka talika kutongaukila Jwi, 
mpawo bakaima.
92 Amwiibaluke kuti, ba Israyeli bakeenda. Sena mulizi 
kulaale nko bakasika? Ne kunga bakali…Ba kali biyo mamaile 
aali makumi ali one, a myakaiili makumi aali one kaba cicita. 
Nkaambonzi? Ngu kaambo kakuti bakatalika kutongaukila 
Jwi eelyo lyaka tondezya citondezyo. Ino mbusyoonto nzi mbo 
bakazi, cindi nibakali koongolola kunselelo kuya ku nkomwe, 
a kuzyana mu Muuya, alimwi Musa kaimba mu Muuya, baka 
syeezye buyo mazuba masyoonto kuzwa nkuko. Pele baka talika 
kutongauka, a kuyanda kucita cintu cimwi caandeene; nkabela 
baka kkala myaka iili makumi one mu nkanda, a ku nyonyooka 
muli njiyo, eco mbwini, nkaambo tii baka syoma. Leza 
wakaamba, “Ta batongaukili nduwe pe, Musa. Ba tongaukila 
Ndime.” Eelyo lyakali Jwi lya Leza, kutali Musa.
93 Lino amulangilile, Jehova uyo kanana kwiinda ku Ijwi 
Lyakwe lya cisyomezyo, aboobo We elede kutuma basinsimi 
Bakwe. Ikuti, na muyanda kubona eco, eco cili mu Matalikilo 
15:16. Tu jana kuti Leza wakaambila Abraham, “Lunyungu 
lwako luyoenda mu nyika eyi nyenzu, nkabela Njo bagwisya 
ku janza pati. I mulandu waba Amori tauna zulila.” Zyoonse 
zisyomezyo Zyakwe ezyo Nzya kapa, mpaawa Uli muku 
kwelelezya musinsimi, kwiinda ku citeo ciyaka mulilo.
94 Lino citeo ciyaka mulilo nica kaamba kuti, “Musa, Leza 
ngu Leza.”
 “Inzya, Nda cisyoma eco.”
95 “Oh, uli mukucita kabotu, Musa, koci cizwidilizya 
biyo. Wa kakwata mukaintu mubotu; ngu mwana weebeka. 
Masimpe ujisi imwana mubotu! Bulemu kuli Leza!” Eco nce 
cikolo nciconya cakaindi. Mwabona?

96 Pele Wa kali libambilide kucita cintu cimwi, aboobo Wa 
keelede ku kwelelezya muntu. Elyo Wa kapa muntu zitondezyo 
zyobile zyakucita, a kwaamba, “Citondezyo coonse caka jisi 
Jwi.” Eco cila tondezya kuti cakali boobo. Lino amulangilile 
alo Majwi ayo nga kaamba, akwalo kulenga. Jehova uli 
libambilide kwaambaula eno.
97 Alimwi, kuboola kwa musinsimi ngu citondezyo. Sena mulizi 
eco? I kuboola kwa musinsimi, ku bukkalo, ngu citondezyo.
98 Lino, Ta ndaambi Mwiiyi wa Zyabukombi. Ta ndaambi 
mweembeli umwi uusyomeka, muntu umwi uusyomeka. Balo 
bali kabotu. Balo mbazike ba Leza.
99 Pele musinsimi ngu citondezyo. I Bbaibbele lyaamba boobo 
awa. Elyo citondezyo ncanzi? Ngu citondezyo kuti Ijwi Lyakwe 
lili afwaafwi kuzulila, ku zulizigwa ku Jwi lya citondezyo ca 
musinsimi oyu.
100 Amuzibe, kuboola kwa musinsimi ngu citondezyo ca 
lucenjezyo lwa lubeta kuti luli afwaafwi. Sena mulizi eco? 
Lubeta lwa libambila kuuma ikuti na kuli musinsimi mu nyika.
101 Amwiibaluke kuti, uli masimpe, lutaanzi, ceelede 
kusimpikizigwa aa Leza a ku Ijwi lya buzuba obo, alimwi 
mpawo ula cita citondezyo. Alimwi mpawo amulangilile 
citondezyo eco, eco nca kaamba kuyocitika. Wa kaamba, 
“Ikuti caboola kucitika, nkokuti amu muswiilile.” Myeelwe 
12:6. “Ikuti na ta cibooli kucitika, amu cilube.” Ci leelede kuba 
Jwi lya Lugwalo eco Nca pa.
102 Elyo ikuti Wa kapeda citondezyo, ciindi cimwi, ikuti 
na Ngu mbobuca nguwenya, sunu, amuya myaaka, Ula 
zumanana kucipa mbubonya. “I Ijwi lya Mwami lyaka boola 
ku bansinsmi.” Ba kali Ijwi. Elyo cindi Jesu na kaboola, Wa 
kali Ijwi. Elyo Ijwi lyakaziba mizeezo a makanze a moyo, 
mukuzumanana, kuyambele a kuyambele. Lino amulangilile.
103 I kuboola kwa musinsimi oyu, kupa citondezyo, ca, “lubeta 
kuti luli afwaafwi,” lyoonse.
104 Atwiime biyo kwa kaindi kasyoonto. Ta ndiko tola ciindi 
cilamfu. Atu lingule biyo aakubwene eno, kwa maminiti 
atandila ku kkumi. Alimwi mulumbe oonse, mubwini, kwa 
maminiti aali kkumi.
105 Nowa, musinsimi mu nyika—ku nyika, i citondezyo ca 
kuboola kwa lubeta. Musa, musinsimi mu nyika, i citondezyo 
ca lubeta luboola. Eliya, musinsimi mu nyika, citondezyo ca 
lubeta luboola. Johane, musinsimi mu nyika, citondezyo ca 
lubeta luboola kuli Israyeli; ba kanyonyoonwa caku maninina.
106 Amuzibe, citondezyo! Ino citondezyo cicita nzi? I 
citondezyo nca kukwelelezya kumvwa, a kucita kuti basale 
balibambile, a kuzwa mu nzila lubeta kalutana kuuma. Eco 
ncecico Nowa ncakacita, wakacita basale kuti balibambile. 

I bamwi babo, nkabela cicita nzi? I citondezyo, a Jwi lya 
citondezyo, libeteka sikutasyoma akumucita kuti alibambile 
ku lubeta. Li lacita kuti basale balibambile kuloboka. 
Obo citondezyo mbocibede. Aako nke kaambo zitondezyo 
ncozipedwa, nzya lubeta luboola. Ku basale, bala cibona.
107 Mbuli mwanakazi muniini uujisi moyo uusalala, a mubili 
uusofweede; nkabela mu Farisi kajisi mubili uusalala, a moyo 
uusofweede. Lwa kabeteka umwi, a kufutula umwi uumbi.
108 Elyo nzyoonya imbeta ezyo zya kafutula Musa, zyaka 
beteka nyika; kukambauka kwakwe.
109 Ci lacita kuti basale balibambile. Ino basale balibambila 
kaambo kanzi? Cindi babona citondezyo ca katumwa aa Leza, 
bala langa kujoka mu Lugwalo a kubona kuti na eco ceelede 
kuba kuya. “Inzya, nceeci we.” Ino ncinzi? Lubeta lulaafwi 
kucitika. Mpawo balo basale bala swiilila ku Jwi.
110 Pele batali basale taba bikkili maanu, a kwaamba, 
“Bufubafuba. Ko zumanana! Tuyo sala cikolo nciconya 
cakaindi.” Mwabona? Eyo nje nzila mboba kacita mu mazuba 
akwa Luthar. Eyo nje nzila mboba kacita mu mazuba akwa 
Wesleyi. Eyo nje nzila njo—njo bacita lino, nzila njoba kacita 
lyoonse.
111 Pele ngu citondezyo, alimwi cili jisi Jwi eelyo litobela 
citondezyo. Nkabela Jwi lilalizibya mbuli Jwi lya Lugwalo. 
Lino muta lubi eco. Lino amuyaambele kubamba eci 
kumvugwa, ndiza ta Ndi kamuboni alubo pe.
112 Ni Nda liku jisi nzila ya kuti inga Nda selemuka kuno 
ku busena bumwi a kuswaanganya bakwesu bangu boonse, 
cindi noba tajisi lubukulusyo luya buzumanana, kuyaka 
tente a kukkala, buzuba abuzuba, aku ciyiisya mane—mane 
cikamvugwe kumaninina. Pele inga Taa cizumizya, ta Ndi 
yeeyeli. Mwabona, tuli munsi loko ku mamamnino. Nda syoma 
tuli ku mamanino ncobeni eno.
113 Mu bbuku lyangu mukati omu, eelyo Nde ndibambide 
lilembedwe. Mu 1933, kuseeni kumwi, kandili bambila kuya 
ku cikolo ca Munsondo, cikolo ca Munsondo ica Baptisti 
oko nko Nda kali mweembeli, i Muuya Uusalala wakaboola 
a kunditondezya kulaale kumbele ku ciindi ca mamanino, 
a kunditondezya zintu zili ciloba ezyo ziyo citika. Nda 
kazilemba aa pepa. Zili aa pepa lya yelo.
114 Kaamba kuli ndime mbubonya obo Germany mboinga 
iyoyaka Buyake bwa kusaalila basinkondo bwa Siegfried, 
alimwi nzila bana America mbobaya kuba akuzunda kupati 
kuli njiyo, myaka iili kkumi aumwi kabutana i—i kusolwa 
kuyakwa buyake.
115 Kaamba nzila Mussolini mbayo buka, a nzila mbwanga 
uyoinka ku Ethiopia, a nzila Ethiopia mboiya “kuzundwa ku 

bweendelezi bwakwe.” Alimwi ambwanga uyoofwa cakuusa 
nsoni, ka vundamikidwe, nkabela bantu bakwe beni inga bayo 
muswida mate.
116 Elyo Nda kaamba, “Kuli ziyanza zyotatwe; Kommunizimu, 
Fascismu, a Nazismu. Ziyo manina mu busena ku Russia, 
mu Kommunizimu.” Alimwi iyo nyonyoona buna Katolika. 
Amubone na taciciti!
117 Nda kaamba, “Kusumpuka kuli boobu kuyo citika!” 
Nda kaamba, “Nda bona myooyokala kiiboneka mbuli iji, 
kaiselemuka mu kagwagwa. Njeeyo myootokala kiiselemuka 
mu migwagwa mipati, a musyobo umwi wa bweende, 
ta beelelede kwiisololela. Nda kabona mukwasyi muna 
America kausobana cisolo kusule lya mootokala.” Bali jisi 
mootokala ncobeni eno, ikuti nobali kujisi buyo migwagwa 
mipati yakuubikka. I Volkswagen iniini ndi ji limaninide, 
mbubonya biyo, alimwi ngu myootokala yoonse imbi. Sa inga 
mweezezya, mu 1933, nzila myootokala mbo yakali kuboneka, 
kuli ya sunu?
118 Elyo mpawo Ca kaamba ciyo citika alubo, kuti, 
kuzumizya banakazi ku voota, a ceeco nco baya kucita. 
Alimwi nzila eci cisi, mukuba cikozyano, mbuli Israyeli, ba 
kaboola mu nyika a kutanda basinyika, akwiikona nyika. 
Elyo ba mami basyoonto bataanzi mbeba kajisi, Davida a 
Solomoni, ba kali bami bakali kuyoowa Leza. Nikwa kainda 
ciindi, baka bikka Ahabu aa cilawo. Baka muvootela kunjila. 
I cuuno ciyo…mbunga yakaba mu ciyanza ca nyika. Alimwi, 
twa kajisi Lincoln a Washington, amulange nzila mbocibede 
sunu. Amulange oko nkotuya eno. Cili kuli cintu cicilila? Tuli 
ku ciindi ca mamanino.
119 Elyo ngu citondezyo, ku nyama, mbubonya biyo. Cila 
cita kuti basale balibambile; nkabela cilabeteka, ku lubeta, 
sikutasyoma.
120 “Ikuti na musinsimi oyu ngu musinsimi wa bwini, alimwi 
eco ncaamba ciboola kucitika,” Bbaibbele lya kaamba, mu 
Myweelwe 12:6, “amuswiilile lucenjezyo lwakwe, nkambo 
casimpikizigwa kuti tali muntu.” I—i musinsimi muntu. Pele i 
Jwi kuzwa ku citondezyo kuzwa ku citondezya ciindakugambya 
ngu Jwi lya Lugwalo, lila simpikizigwa, mpawo ndu cenjezyo.
121 I Bbaibbele lyakalembwa aa basinsimi, amuyeeye. Muli 
Petro Wabili, akwalo, 1:21. Mu ba Hebrayo 1:1, akwalo.
122 I Musumpululu wa Mulilo, kuli Musa, cakali citondezyo, 
i Jwi lya keelede kuyo ambaula. I Musumpululu wa Mulilo 
wakatondezya kuti Jwi lya keelede kuyo ambaula. Eco nce 
citondezyo, i Musumpululu wa Mulilo. Nywebo no bantu 
mweelede kuyeeya eco kuzwa ku Houston, kutali ciindi 
cilamfu cakainda.

123 Musa, musinsimi, citondezyo ku Israyeli, kuti cisyomezyo 
cakali aafwi biyo kulibamba kuzulila. Cindi Musa nakaboola 
ku musanza a kucita citondezyo ca musinsimi, bakalizi 
mpoonya awo kuti inga waba bunganya.
124 Obo mboli londokede Ijwi lya Leza mu ncililano, ciindi 
aciindi mbubonya. Akwalo mbu Nda kaamba masiku ainda, 
nzila Urimu Tamimu, a zintu zyoonse, mbo zyakaingula kuli 
Leza.
125 Atu bweze musinsimi alubo, kwa kaindi kaniini, Jona. 
Ndi jisi capita 1 ya Jona kailembedwe aka pepa awa, capita 1 
awa ya cisinsimi cakwe. Jona wakazwa mwida lya nswi mpati, 
wakali citondezyo. Mwabona, bantu bakali bahedeni. Bakali 
kukomba baleza ba lwizi, nkabela leza wabo wamu lwizi 
yakali nswi mpati.
126 Lino bantu banji balasola kusampaula Jona. Nda 
zumanana lyoonse kuli zya Jona. Jona taakaleya kuzwa ku 
luyando lwa Mwami pe. “I ntaamo zya mululami zila laililwa 
aa Mwami.” Tu yanda kwaamba, “Ngu Jona.” Pele atu 
cibweze ku…obo mbo ceelede, alimwi. Ndi lizyi wa keelede 
kuya ku Nineve, pele Leza waka mulekela kusala bwaato obo 
kuya ku Tarisisi. Elyo Wa kalekela penzi kuboola aa lwizi.
127 Jona wa kaamba, “Amwaange maanza a amatende aangu. 
Nde ndime uli mu penzi, oyo wapa kuti libe.” Elyo baka 
musowela aanze. Nkabela nswi yakali kuyamba mu maanzi, 
nswi mpati eyo yakamena Jona. Ndi lizyi eco nciyumu ku 
sayansi kucizumina.
128 Awa kutali ciindi cilamfu cakainda, mu Louisville, 
Kentucky, kutandila myaka iili kkumi yakainda, baka jisi i—i 
nswi kaibikkidwe aatala a—a mootokala uutakwe ciluli. Elyo 
kwakali Ricky umwi muniini kuya, waka jisi busongo maningi 
kwiinda mbwakazi nzila ya kweendelezya. Wa kali kusola 
kubamba Bbaibbele kwaamba bubeji. Wa kaamba, “Nywebo 
mulizi, mula mvwa kaambyo ako kakaindi kamu Bbaibbele, 
kakuti nswi pati yakamena Jona.” Wa kaamba, “Amulange, 
tamu konzyi kubikka bbola kuti liinde mu kameneno kayo, 
ka kali kaniini loko. Mbobuti muntu wakakomena kukkwana 
mbwa konzya ku njila mwida lyayo?” Kaamba, “Nywebo 
mwabona, ngu kaambyo biyo kakaindi, mbuli Bbaibbele mboli 
zwide mbabo.”
129 Eco cakaindila maningi ku—ku yeeya kwangu. Nda 
kaamba, “Munene, Ndi yanda kwaamba cintu cimwi awo.”
 Kaamba, “Ino uyanda kwaamba nzi?”
130 Nda kaamba, “Yebo wabona, tona libala kabotu Bbaibbele.” 
Nda kaamba, “I Bbaibbele lya kaamba kuti eyi yakali nswi 
mpati yaka bambidwe bwaandene. ‘Leza wakabamba nswi 
mpati.’ Eyi yaka bambwa bwaandene, kuti ikamumene kabotu, 

eyo yaka muleka kucicita! Tii yakali nswi iizizilwe. Leza 
wakali sikucita mulimo uugambya, aboobo Wa kabweza nswi 
iigambya.” Mwabona? Ta kacili kwaamba kujatikizya njiyo 
kuzwa eelyo. Aboobo, ya, Leza waka jisi cindi caandene.
131 Mbuli musimbi muniini, ciindi cimwi, kazwa ku 
cikombelo; masusu aakwe kaabambidwe kuya kusule, a 
cabusongo, kunji cakuti busyu bwakwe buniini bwakali 
kuboneka mbuli hanyisi wakayupwa. Wa kajisi buyo 
Bbaibbele mu janza lyakwe, kaya kunselelo.
132 Oyu mwaalumi wazina lya Jim Dorsey wakali kukkala 
ku Utica. Wa kali muntu utazumini mukubaleza, musooja 
wakaindi, elyo—elyo ta kali kusyoma muli Leza. Elyo wa 
kaamba, “Nkokuli nkoya, o mulindu mukubusyi?”
 Waa kaamba, “Ndiya ku ng’anda, munene.”
 Kaamba, “Ino eco ncinzi nco jisi mu kuboko kwako?”
 Waa kaamba, “Ndi Bbaibbele.”
 Kaamba, “To lisyomi eelyo, embo na?” Elyo wa…
 Waa kaamba, “Iiyi, Nda lisyoma, munene.”
133 Elyo kaamba, “Sena ula syoma kaano ako mukati muya ka 
makani a nswi kumena Jona?”
 Kaamba, “Baa, masimpe, Nda syoma Ijwi lyoonse lyalyo.”
134 Wa kaamba, “Mbobuti mbuya cikutondezya ku nzila iimbi 
iili yoonse kunze lya lusyomo, olo ndoita kuti lusyomo?”
 “Baa,” waa kaamba, “cindi Nda akusika ku Julu, Njo 
mubuzya Jona.” Mwabona?
 Wa kaamba, “Mpawo ino kuti tawo kuya?”
135 Waa kaamba, “Nkokuti yebo weelede kuyo mubuzya.” 
Aboobo Nda kayeeya oko kwakali kululamika kubotu 
maningi. Aboobo Ndi yeeya kuti eco cili kabotu ancico.
136 Ikuti Bbaibbele lya kaamba kuti Jona wakamena nswi 
mpati, inga Nda cisyoma. Inga wa ibamba. Eco Leza nca 
kaamba, Leza ulakonzya kucicita, alimwi lyoonse Ula bamba 
Ijwi Lyakwe. Aboobo, Jona, tu la museka…
137 Pele sena mwa kasola kuziba nswi cindi noili mukuyamba? 
Iya ndaula cakulya cayo. Elyo mpawo cindi yalya, ila iinka 
aansi ncobeni kunsi a kupumuzya tuyambyo twayo tuniini 
kunsi. Amusanine nswi zyanu zibalama mbuli ngolide a 
kulangila eco cicitika. Zila zuzya mada aazyo maniini, mpawo 
zila inka aansi a kubikka tuyambyo twazyo kuyaamika 
nkoonya kunsi, akulala awo a kuliiba.
138 Ee, eyi nswi mpati yakabambwa ya kaboola aambali 
a kumena oonse musinsimi oyu. Elyo yakainka aansi kunsi 
lya lwizi, alimwi ndiza kulampa kuli makumi one kunsi lya 
meenda kuya. Ya kasakana kuyaansi loko, kuyo lipumuzya 
kunsi lya lwizi.

139 Lino lyoonse tu la yeeya kujatikizya Jona. Nkabela muntu 
oonse ulaamba, “Lino Nda kakombelwa, pele janza lyangu 
talinaba kabotu. Nda kakombelwa, pele ta Ndi nalimvwa 
kabotu.” Muta soli kuweelela Jona.
140 Lino amulange ku zitondeezyo nzya kajisi. Lino, busena 
butaanzi, wa kali kubusena bwa lwizi lwa guwo lya mvula 
mpati, alimwi wakaleya ku nzila eyo Leza nja ka mutuma. 
Maanza a matende aakwe aakali angidwe. Wakasowelwa mu 
lwizi, lukali, lwa guwo lya mvwula mpati nkabela nswi mpati 
yaka mumena a kwiinka kunsi kulaale aansi lya lwizi. Elyo 
wakali lede awo mu malusi, mukati mwida lya nswi mpati, 
bwizu bwa lwizi koonse ku nsingo yakwe. Elyo ikuti na kalanga 
nzila eyi, lyakali da lya nswi mpati. Wa kalanga nzila eyo, 
lyakali da lya nswi mpati. Koonse kubusena nkwa kalanga, 
lyakali da lya nswi mpati. Yebo waamba kujatikizya kaambo 
ka zitondeezyo, kwayanda wakali zijisi. Pele mulizi na eco nca 
kaamba na? Wa kaamba, “Ngu zintu zyabuyo. Ta ndicika zilangi 
limbi pe, pele lomwe buyo Njo langa ku tempele Lyako lisalala.”
141 Nkambo, Solomoni, muntu wa kunyama wa nyika, oyo waka 
komba mu kutuula tempele, wa kaamba, “Mwami, ikuti bantu 
Bako bakabe mu penzi kubusena buli boonse, nkabela bakalange 
ku busena obu busalala, mpawo ukavuwe kuzwa ku Julu.”
142 Elyo Jona wakali jisi lusyomo muli eco Solomoni nca 
kakomba. Nkabela Leza waka muvuna kuzwa ku nswi mpati, 
nikwaka mana mazuba a masiku otatwe. Kwayanda wakabikka 
tente lya okusigini kunselelo kuya. Ta ndizi eco Nca kacita, pele 
Wa kamubamba kali muumi kwa mazuba a masiku otatwe, 
kweendelana ku Ijwi. Nkabela Ijwi lili luleleme.
143 Ee, ikuti Jona, kunsi lya ziimo ezyo, kakonzya kulanga 
alimwi ku cikombelo eco muntu nca kapanga, mbobuti mbo 
kutainde kweelela kuli nduwe a Ndime, masiku ano, kulanga 
ku Tempele oko Jesu nkwaimvwi ku janza lyalulyo lya Bupati, 
a Bulowa Bwakwe Mwini, kabamba kukombelezezya kwa 
buzumino bwesu, aa zitondeezyo zyesu ziniini! Muta sampauli 
Jona, nkabela mpawo amulange kuli eco cilubide a ndinywe. 
Amulange ku cisyomezyo, “Leza wa kaamba boobo!” Ikuti 
na muli bana ba Abraham, “Leza wa kaamba boobo!” Wa 
kabamba cisyomezyo, mpawo ca cisitikizya.
144 Amuzibe, bantu boonse bakali ku busena kabazela, a 
kukwela manyandi aabo, a zintu. Nikwakainda ciindi, kwa 
kaibuka leza wa lwizi, nswi mpati, kiizuzide kuya ku nkomwe. 
Bantu boonse bakafugama ku mazwi aabo. Leza ulizi kucita 
zintu. Elyo yakasika nkoonya ku nkomwe a kumyala lulimi 
lwayo, alimwi, cindi niyakacita, ngooyu wakaboola musinsimi 
keenda ncobeni kuzwa mwida lya nswi mpati. I musinsimi! I 
leza waka swida musinsimi mpoonya abusena bwa nkomwe. 
Ani tacigambyi nco bakasanduka. Mwabona?

145 Eco cakali citondezyo. Jona kali mukutolwa ku nswi mpati, 
cakali citondezyo. Ino wakacita nzi? Eco cakali citondezyo 
kuzwa kuli Leza. Ino Jwi lya kaamba nzi? “Amweempwe 
kwataba obo mwanyonyooka, mu mazuba aali makumi aali 
one.” Citondezyo ca Leza; Jwi lya Leza! Lyoonse, cindi Leza 
natuma citondezyo, Leza ula tuma Jwi Lyakwe kunze lya 
citondezyo eco. Amuzibe, “Amweempwe, kwataba obo mu 
mazuba aali makumi one oyu muunzi oonse uyo nyonyooka.”
146 Kulibonya kwa Johane musinsimi aa nyika, nikwaka 
mana kwiinda myaka ili myaanda yone kakutakwe musinsimi; 
citondezyo nikwaka mana myaka iili myaanda yone, ku 
kulibonya kwakwe. Eco ciindi ciniini cakuliiba!
147 Lino ikuti na muli basimuuya muyo mvwisya eco nce 
ndaamba. Akube kuti Leza ajule kumvwisya kwanu. Calampa 
buti ciindi!
148 Myaka iili myaanda yone, Israyeli kaita jisi musinsimi, 
mambungano akali nyongene maningi, alimwi mpaawo kwa 
kaboola Johane aa cilawo. Johane wakali musinsimi, citondezyo 
cakuti Mesiya uyo kanana aamana. Amulangilile. Nkaambo, 
Malaki 3 ya kaamba, “Njo tuma Mutumwa Wangu kumbele lya 
busyu Bwangu, kuti akabambe nzila, kululamika bantu.”
149 Amulange kuli Johane, kakutakwe kuliyanda muli nguwe. 
Kwiina na kabweza bulemu buli boonse. Baka sola ku mwiita 
kuti Mesiya; pele wa kaamba, “Ta ndeelede kwaangulula 
mabbusu Aakwe.”
150 Pele Jesu mbwa kalibonya buyo, Wa kajisi citondezyo, i 
Musumpululu wa Mulilo, i Mumuni aatala aali Nguwe, mbuli 
nziba kiiseluka a Jwi ka lyaamba, “Oyu ngo Mwana Wangu 
uuyandwa, Walo mwe Nko ndelwa.”
151 Amuzibe, Johane ndyoonya biyo wa kaamba, “We elede 
kusumpulwa. Nde elede kuyaansi.” Wa katuula Mbungano kuli 
Kristo. Ameni.
152 Twa kambilwa kuti, mu mazuba a mamanino, eco ciyo 
loolola alimwi! Kuyooba Mulumbe uya kuyutuka, oyo 
uyozibya Mesiya ku bantu. Alimwi kuyooba mu nzila eyo, bayo 
ima akukakilwa kwaamba nkambo kakugambwa mbuli mbo 
bakacita kaindi. Wa ka cisyomezya. I capita iicilila ya Matayo, 
ya Malaki, ila twaambila kujatikizya nguwo. Amulangilile.
153 Ba kabuzya kujatikizya nguwo. Bupange bwa Johane 
bwakamu tondezya mu muuya wa Eliya. Lino amubone 
basinsimi bobile.
154 Lino, Eliya wakali muntu wakabuka mu ciindi ca Israyeli, 
mu lupyopyongano.
155 Ahabu wakali mwaami. Nkabela banakazi boonse baka 
fubaazya kutobela Jezebele, alimwi antela kugelwa kwa 
masusu mbuli tafule a zintu zyoonse, antela mbuli mbo tu jisi 

sunu. Elyo boonse baka tobela Jezebele. Elyo beembeli baka 
yeeya kuti, “Eco cakali biyo kabotu. Amu baleke balikke. Amu 
baleke bacicite.”
156 Elyo ku ciindi eco, Leza wakabusya muntu kuzwa ku 
nkanda, wa zina lya Eliya. Ta tuzi akwalo nkwakazwida. Wa 
kanyina cikolo caku muzibya. Pele wa kabuka, alimwi wa 
katapatila zyoonse zintu ezyo.Wa katapatila bubambe boonse.
157 Ikuti na inga waboola aa cilawo, sunu, inga watapatila 
bubambe bwesu abwalo.
158 Wa katapatila ba Jezebele boonse. Elyo ci, kumalekelo, 
wakali nguwe wakapa musinsimi kuti atabiko pe. Katijila 
kubusena bumbi, mbuli Johane; kalala kunsi lya cisamu ca 
junipa cindi Jezebele nakali kuyanda kumujaya. Waa kamu 
sulaika.
159 Elyo mpawo tujana kuti ku cindi citaanzi ca Johane naka 
boola, kuzwa mu nkanda alimwi, sikuyanda wa nkanda, 
a mulumbe wakageme banakazi baziyanza zipya zibyaabi 
ibakali kupona kabalekedwe a kukwatwa, a kukwatululwa, 
wa kazapaula cintu. Kwiina nakazwa ku cikolo cili coonse. Wa 
kazwa kuli Leza, muntu kuzwa kuli Leza. Elyo wa katapatila 
banakazi baziyanza zipya zibyaabi, kuba lwana canguzu, elyo 
kwiina naka vunga mfaindi. Pele wa kaamba cantangalala, “I 
ciindi cili afwaafwi, Mesiya uyo kanana.” Amulange kuli eco.
160 Lino amweezyanisye akuboola kutanzi kwa ciindi ca Eliya 
antomwe abaaba basinsimi baziyanza zya sunu, kulekela 
ba Jezebele babo kugela masusu aabo, a kusama tubbudula, 
kufweba misanga ya tomwe, kufumbwa cintu nco bayanda 
kucita, ka basololela koonse akoonse. Ncibotu kutaamba cintu, 
uyo muleka, akujana uumbi. Ka basololela koonse akoonse 
aa tuyanza twa kabambwa aa bantu; ayo mause, njiisyo zya 
bantu. Elyo, mukucita eco, babamba milazyo ya Leza kubula 
nguzu, nkaambo bala konzya kuba cibeela ca mbungano 
alimwi kaba caamba kuti Mbanakristo, a kujatilila ku nguzu 
zyabo a kwaamba kuti Mbanakristo, a kuzumanana. Eco nco 
bayanda. Eco nco bakacita kaindi.
161 Pele, amwiibaluke, ku ciindi cili boobo mbuli eco, mbuli Leza 
mbwaka syomezya muli Malaki 4, kuti Uyo zulizya Ijwi alimwi. 
Mbo mbubo. Amu lange awo mpo tubede sunu, mbuli biyo ku 
ciindi ca Johane, mbuli biyo mbu cakabede mu ziindi zimbi.
162 Amulange kuli Amosi oyu muniini wakaindi kabuka, 
muntu muniini wakaindi. Ta tuzi oko nkwa kazwida. 
Wa kali sibutanga. Leza wakali kumutola kubusena bwa 
macelelo aa mbelele a macelelo aa ng’ombe, alimwi, alimwi 
ka muyiisya. Elyo cindi na kaboola ku Samaria, elyo cindi 
nakatanta akwiima a cilundu buzuba obo, wakalanga 
aansi kuya. Nkabela izuba kali bala aa mutwe wabbuwa, a 
malezu aakwe alaamvwi, a meso akalungumana antoomwe a 

kumwekamweka. Meso aakwe abunaleza aka labalaba, kutali 
kaambo ka zilawo pe ezyo bantu beebela zilengwaleza nzoba 
kabona mbuli mbo baka njila muli ncico, nkaambo muunzi 
woonse wakaabwa ku cibi.
163 Ino nguni muntu oyu, muniini uutazizilwe? Iiyi, ngu Amosi, 
musinsimi. Wa kasinsima mu mazuba akwa Jeroboamu Wabili, 
mwaami muzangi, kulekela bantu kucita cintu cili coonse. I 
bapaizi boonse bakali muli ncico. Ba kayaka mambungano 
mabotu maningi. Ba kajisi kusama zisani kubotu. Banakazi 
babo bakali basibwaamu. Bakali kusama mu nzila iili yoonse 
njo bakali kuyanda. Basikweebela zilengwaleza bakapupanina 
kuunka ku masena oonse, kuyo bona basimbi babotu a 
lulalano lwabo.
164 Aimbi buyo U.S.A. ya sunu, yeelede kuba bantu ba Leza. 
Taakwe muntu waamba cintu cili coonse ku makani ancico. Ci 
boneka mbuli kuba cintu cijata maningi ku bantu. Kku-…
165 Myaka iili kkumi aili lusele eno, sunu! Rabekah wangu ula 
myaka iili kkumi aili lusele yakukomena, sunu. Myaka iili kkumi 
aali lusele, Nda kosola cisi eci, kulwana zintu ezi. Elyo cindi 
Nda joka, mwaka a mwaka, kwakali banakazi banji bageledwe 
masusu bakaliko kwiinda ciindi citaanzi ni Nda katalika.
166 Mukambausi wa Pentekoste, mupati uuzizilwe waka 
nditola mu kaanda, kutandila mwaka omwe wainda, 
mwaalumi mubotu uuzizilwe, ku nyika yoonse, uzizilwe 
kabotu. Wa kaamba Nda… “Mukwesu Branham, andibikke 
maanza aangu aali nduwe a ku kukombela.”
 Nda kaamba, “Ta ndi cisidwe.”
167 Wa kaamba, “Pele kuli cintu cimwi cilubide.” Wa kaamba, 
“Mukwesu Branham, uyo nyonyoona mulimo wako. Kwiina 
muntu uyo beleka anduwe. Ani tacigambyi bakambausi 
tabakonzyi kubeleka a nduwe; ni nzila mbo lwana banakazi.”
 Wa kaamba, “Balo bantu bakwiita kuti musinsimi.”
 Nda kaamba, “Tii ndakaamba kuti mbo Ndi bede.”
168 Wa kaamba, “Pele bayeeya kuti mbobede.” Wa kaamba, 
“Nda syoma cintu nciconya.” Wa kaamba, “Yebo wakaitwa ku 
kombela baciswa.” Wa kamba, “Ko kombela baciswa, nkabela 
baleke balo banakazi balikke. Yebo unyonganya kulimvwa 
kwabo.”
 Nda kaamba, “Buti?”
169 Wa kaamba, “Kubaambaula kuba aa masusu ageledwe a 
zintu.”
 Nda kaamba, “Eco cili lubide.”
170 I Bbaibbele lya kaamba, “I mwanakazi oyo—oyo 
uugela masusu aakwe, mulumi wakwe uuli jisi nguzu zya 
kumuleka.” Mbombubo ncobeni. “Ula ubausya mutwe 

wakwe.” Eco nco lya kaamba Bbaibbele. Lino ta Ndi zyi naa 
mula ciyanda eco na pe, pele eco ncelya kaamba Bbaibbele, 
mu Bakorinto Bataanzi.
171 [Kabeela katakwe cintu aa teepu—Mul.]…zisani zijata 
lukanda kusikila lukanda lulaanze. Elyo mpawo ba—ba la 
boola munsi, kwaamba, “Nkambonzi, Ba Branham, oyo ngo 
musyobo biyo wa zisani ngo basambala.”
172 Bali jisi zintu a mincina ya kusumya. Kunyina ntamizyo. 
I banakazi bana Amish a Dunkard baci zisama. Masimpe. 
[Mbunga yalumbaizya—Mul.]
 Elyo ncinzi cicitika? Bala inka kuya akuzumanana.
173 I mwanakazi wa kaamba, “Ee, Ba Branham, ta Ndi 
sami tubbudula. Ndi sama tu-…” Ino ntunzi twalo, 
tubbudula-…[I mukwesu waamba, “Tubbudula tugonkolole 
twa banakazi.”—Mul.] Iiyi. Kaamba, “Nda tusama.”
174 Nda kaamba, “Oto ntubi kwiindilila.” Nda kaamba, 
“I Bbaibbele lyaamba kuti, ‘Ngu cisesemyo ku mwanakazi 
kusama cikobela ca mwaalumi.’” Elyo nkuboneka kubi buti 
eyi United States mboibede eno! Mwabona? Mbo mbubo.
175 A ndi kwaambila cintu cimwi, mucizi. Inga uunoli 
ulasalala mbuli mpana, ku mulumi wako na mulombwana 
sinkwelanyoko, pele ku Buzuba bwa Lubeta uyo peda 
kaambo mu kucita bumambi. Jesu wa kaamba, “Kufumbwa 
muntu uulanga aa mwanakazi, caku musukama, wacita 
kale bumambi anguwe.” Ikuti na sizibi uulya wakulanga, 
elyo uleede kupeda kaambo ku Buzuba bwa Lubeta. Wa 
kalitondezya bumwi kulinguwe. Kuti weelele lwako. Uh-huh.
176 Nkaambonzi mwanakazi munaleza nca yandila kusama 
mbuli obo? Mpawo uutaminina kuti ujisi Muuya Uusalala 
nkaambo wakaamba mu myaambo a kuzuza koonse akoonse 
aa cibuye? Kuti, nekuba, Nda kabona bahedeni kabacita eco, 
ba Hottentoti. I Muuya Uusalala mbusalali, nkunjoloma, 
kutasofwaala. Masimpe.
177 Oyu mwaalumi wakati, “Ikuti na uli-…Ba laku syoma 
kuti uli musinsimi. Nkaambonzi tokonzyi ku bayiisya mbo 
kutambulwa zipego zipati zya kumuuya, a nzila ya kucita zintu 
kuli Leza? Nkaambonzi toba yiisyi ikuti na uuli musinsimi?”
178 Nda kaamba, “Mbubuti mbo Ndi konzya kuba yiisya 
nombolo zya ziiminizyo cindi kakuli taba konzyi kwiiya ma 
ABC abo?” Sena mulizi ABC nce caamba? “Always Believe 
Christ.” [“Lyoonse Kosyoma Kristo.”—Siku.] Uh-huh. Ino 
muyo cicita buti eco? Mwabona, mu yanda kusika kutala kuya, 
mu busena bwa kutalikila aansi awa.
179 Leza uyo yaka Mbungano Yakwe aa ntalisyo ya Jesu Kristo, 
nkabela eelyo ndi Bbaibbele. Kunze lya leelyo, oonse masena 
ngu misenga iibbila. Leza tacinci. Bupange Bwakwe tabucinci.

180 Wa kapanga banakazi kwiindana kuzwa ku baalumi, a 
baalumi kwiindana kuzwa ku banakazi. Wa kaba samika 
bwandeene, nkabela uyanda kuti bakkale mu nzila eyo. 
Mwabona? Banakazi bayanda kuboneka mbuli baalumi, a 
baalumi bayanda kuboneka mbuli banakazi. Oh, ma! Lu 
pilingano luli boobo! Ngu…Elyo cintu coonse, boneka kuti 
caka jatilila ku bantu, elyo tokonzyi ku cicinca. Ciboneka 
mbuli munyama mupati mubyaabi, kusiya mbi kupati; ikuti 
na mulamvwisya eco nce Ndili muku kanana, mu muuya. 
I munyama mupati mubyaabi waba jata maningi, elyo 
ta—ta bakonzyi biyo kuzwa kuli ncico; kwavulisya loko zya 
Hollywood, kwavulisya loko zya cipekupeku, bwaindila 
loko bufubafuba bumbi. Zintu zyoonse nzo tujisi zili 
sofweede. Ani tacigambyi, “Ikuti mulimo watafwiinsigwa 
cakufwambaana, nkaambo ka Basalidwe, takukabi muntu 
uyo futulwa.”
181 Uyo amba, “tii Nda kazi eco kaindi.” Ee, eno uli cizyi, 
kuzwa ku ciindi cino. Mwabona? Eco…Ncibotu ndileke eco. 
Atu jokele. Amubone.
182 Johane wakali citondezyo. Alimwi amuyeeye eco, nzila 
Leza mba cicita ciindi citaanzi, eyo nje nzila Mbayo cicita 
alimwi. Wa kasyomezya kucita. Lino, Leza kwiina nakasola 
kubelesya nkamu ya bantu, kufumbwa ciindi, mbuli ceeco.
183 Amwiibaluke, kwakali nkamu ciindi cimwi, cakuti, muntu 
mulemu wakauzikidwe kuti Ahabu, wa kali janina…waka 
mujanina basinsimi ba Israyeli bali myaanda yone. Lino, balo 
tee bakali basinsimi bahedeni pe. Basinsimi ba Israyeli bali 
myaanda yone. Ba kali jisi oonse madigrii a zintu zyoonse, 
kajisi cikolo cipati.
184 Kwakali muntu munaleza wakali aazina lya Josafati, 
oyo wakali mwaami wa Juda, eelyo wa kaboola ku musanza. 
Nkabela mpaawo musyomi mpa nyongana kusangana a 
sikutasyoma. Zintu zya kalubila.
185 Elyo wa kaamba, “Romati Gileadi.” Lino amulangilile 
eci, nzila mbo cikonzya kuba bwini. Wa kaamba, “Romati 
Gileadi nji yesu, kutala kuya. Kutala mu cibeela ca cisi kutala 
kuya, nci cesu.” Joshua, mu kwaabaula nyika, wakapa eyo 
ku Israyeli. Elyo ba Filisti, bahedeni, bakaizuzya a kwiitola 
kuzwa kuli mbabo. Wa kaamba, “Eyo nji yesu.”
186 Lino amulangisye nzila, camulao, bantu inga baba 
baluleme nekuba boobo taba Cimvwisyi. I cintu mubwini 
cakali kuzulilwa ku Israyeli. Pele zyoonse zisyomezyo zya 
Leza, mukwesu, zili aa mulao, mwabona, “Ikuti na beenda 
kumbele lya Mwami.”
187 Lino amulangisye awa. Wa kaamba, “Sena uyo unka 
andime kutala, a kundigwasya kujosya nyika eyo? Ee, cakuti, 

balo bana baba Filisti bali mukuzuzya mada abo kutala kuya, 
a maila ayo aba Israyeli.” Eco nca Lugwalo ncobeni. Wa 
kaamba, “Ndigwasye kuunka kutala kuya a kuyo zibweza.”
188 Kaamba, “Ee, wangu…” Awo waka bamba bulubizi mu 
kutayeeya kabotu. “Nkalaki zyangu nzizyako, bantu bangu 
bali mbuli bako. Njo unka anduwe.”
189 Elyo mpawo Josafati waka talika kuyeeya, nywebo mulizi. 
“Kwaamba, Ta tweelede kubuzya Mwami na kujatikizya eci 
katutana kuunka?”
190 “Oh, mu bwini,” Ahabu wakaamba, “masimpe. Uh-huh. 
Kondi jatila. Nde—Nde elede kuyeeya eco.”
 “Sa takukwe musinsimi ku busena bumwi?”
191 “Oh, masimpe. Ndi jisi—Nda jisi i—i seminari ya mbabo 
kunselelo kuya, babotu maningi mbo kasola kubona. Boonse 
bala sama zisani zibotu loko. Mba sicikolo bayiide kabotu 
maningi. Nda kaba yiisya, mbuli mbo kweelede. Tuyo baleta.”
192 Aboobo bakaunka kunselelo kuya. Elyo boonse 
bakabungana. Kwakanyina zya kuupaupa. Baka komba aku 
komba aku komba, mane baka bona cilengaano.
193 Elyo ba kaboola. Elyo umwi wabo wakapanga meja 
obile mapati kuzwa ku butale. Wa kaamba, “Kwiinda kuli 
aaya muya kutonta ba Filisti, na i—i ba Assiria, kulaale 
kuzwa ku cisi.” Wa kaamba, “MBUBOOBU I MBWAAMBA 
MWAMI. Kamuya kutala, Mwami uli aa ndinywe.” Muntu 
woonse wabo, mpawo, amoyo omwe, bakawida mu muuya. 
Ba Israyeli basinsimi ba kaamba, “Kamuya kutala, Mwami 
uli aa ndinywe.” Nywebo mwaamba, eco nca Lugwalo? “Leza 
wakapa lukono olu ku bantu, nkabela sinkondo uli lujisi. 
Nywebo muli eelede kwiibweza.”
 Lino, Pentekoste, Ndi yanda kuti mujane ciiyo awa.
194 Pele, Josafati, mbaakali muntu munaleza, wa kaamba, 
“Kuli cintu cimwi cilubide aniini.” Kaamba, “Sena toci jisi 
uumbi na?”
195 “Umwi uumbi, kumane bali basinsimi bakaiya kabotu 
bakali myaanda yone kabaimvwi awa?” Boonse bali aansi lya 
cibuye awa. “Kabaimwi amoyo omwe, akwaamba, ‘MBUBOOBU 
MBWAAMBA MWAMI.’ A mwiijosye, a kwaamba, ‘Joshua 
wakatupa nyika. Nji yesu. Kamuya mu kiibweze!’”
196 Pele Josafati wa kalomba uumbi. Kaamba, “Sa kwiina 
uumbi umwi ngo tunga twa buzya zya Mwami?”
197 Wa kaamba, “Oh, kuli omwe uumbi, pele,” kaamba, “ta 
Ndi muyandi.” Uh-huh, uh-huh. Kaamba, “Ngu Mikaya, 
mwana wa Imula.” Kaamba, “ta Ndi muyandi. Wa amba bubi 
lyoonse kujatikizya ndime.”
 Kaamba, “I mwaami a taambi boobo. Koya ka mulete.”

198 Mpawo ba katuma basikuzuza kutala kuya. Elyo bamwi 
babo ba kaamba, “Lino, Mikaya, Ndi yanda ku kwaambila 
cintu cimwi. Lino, yebo ulizi kuti bakakutanda,-tanda kuzwa 
ku luswaanano, kutali ciindi cilamfu cakainda, nkaambo 
lyoonse waamba zintu zibyaabi ku bantu. Ikuti na uyanda 
kuti kkardi lyako lya luswanano kuteeti lijoke, yebo uwaambe 
cintu nciconya nce bacita, alimwi, oh, bayo kunjizya ncobeni 
ku bweendelezi bwabo.”
199 Pele cakacitika kuti wakali musinsimi ncobeni. Wa 
kaamba, “Mbuli i Mwami Leza mbwa pona, Njo aamba 
biyo eco Leza ncabikka mu kanwa lyangu.” Oh! Leza leleka 
mwaalumi. Wa kaamba, “Amu lindile kusikila masiku sunu, 
elyo Njo bona eco Mwami nca ndaambila.”
200 I cifumo cakacilila, kaamba, “Kozumanana kuya kutala, 
pele Nda bona Israyeli kaimwaikide mbuli mbelele zitakwe 
mweembeli.” Mpawo wa kabweza cilengaano cakwe a ku 
ceezyanisya a ceeco Eliya nca kaamba, eco caka citika kuli 
Ahabu. Mbobuti Mbwa kali kukonzya kuleleka eco caka 
singanisigwa? Takukwe makani obo bunji…
201 Tu li cisi cabunaleza. I mbungano ya Pentekoste, Baptisti, 
a Methodisti, azimwi zimbi, ni mbungano zya Bunakristo, pele 
mbobuti mbonga wa leleka eco Leza nca kasinganya? Ta ndikwe 
makani, yebo waamba, “Njo—Njo ba uzulilwa kuli eyi. Nda 
kacita eci.” Eco tacikwe cintu cakucita a ncico. Amulange eco 
nco mwakacita. Amulange ku Pentekoste, obo mbo balekela 
zintu ziteelede. Amulange mbo mwakabede, elyo amulange mbo 
mubede eno. Ani tacigambyi, meso ali, meso ali ofweede.
202 Mpawo walo, Ahabu, i…Oyu mupaizi wakamuuma lubayi 
mu kanwa. Elyo wakaamba, “Amu mubikke,” nkabela Ahabu 
wa kaamba, “amu mujosye muya mu ntolongo ya mukati. Cindi 
Nda joka mu luumuno, Njo mubeleka mulombwana oyu.”
203 Wa kaamba, “Ikuti na ukasole kujoka nokuceya, Leza 
taakanana kuli ndime pe.” Uh-huh? Mwabona? Ngooyo 
iwakali musinsimi, nceeco icakali citondezyo; ndeelyo ilyakali 
Jwi Lyakwe. Elyo, kukakilwa kuli swiilila, cakaleta lubeta.
204 I Muuya Uusalala ngo musinsimi wesu sunu. Sa 
wakakakilwa kuswiilila Jwi Lyakwe? Ula lizibya mu Lugwalo, 
kuti inga Uyo amba zintu ezi. Jesu Kristo, ciimo ca Muuya 
Uusalala!
205 Leza wakabeleka a muntu omwe oyu. Eci, Leza kwiina 
nabeleka a makamu pe; wa kali muntu omwe. Eliya taakali 
nkamu. Johane taakali nkamu pe. Tii bakali nkamu na 
kabungwe, nakuti umwi wabo. Pele boonse babo bakalwana 
cili boobo. Kuli kabotu. Johane wakaamba, “Muta yeeyi 
kwaamba kuti tuli jisi Abraham kuba taata wesu. Leza 
ulakonzya kubusya mabwe aya kuba bana aba Abraham.”



28 IJWI LYA KAAMBWA

206 Elyo citondezyo ca ciindi camamanino cino jisi Jwi lya 
ciindi camamanino. Elyo citondezyo ca ciindi camamanino 
cinooli mbuli kweendelana a ceeco cakaambwa kuyocitika mu 
Bbaibbele. Elyo Jwi lya ciindi caku mamanino, elyo litobela 
citondezyo caku mamamnino, liyo yolizibya ncobeni mu 
Lugwalo, liyooba Lugwalo olo lwa ka syomezegwa.
207 Lino twa bala muli Luka 17 obo citondezyo ca ciindi 
ca mamanino mbo ciyooba, kuyooba mbuli mbo cakabede 
ku Sodoma, i cisyomezyo. Elyo tuli jisi Sodoma kunyama, 
nkaambonzi tatu konzyi kusyoma cisyomezyo mu nzila ya 
kumuuya awa? Ikuti na mula konzya kubona Magwalo, 
akwalo, Luka 17 ngu citondezyo, elyo Malaki 4 ndi Jwi. I 
citondezyo cakali mbuli Leza wakayubunuka mu buntu, 
kuziba maseseke aa moyo; elyo Jwi lya Malaki 4 lyakali 
kusosolola bantu kuzwa ku tuyanza twabo, kujokela ku 
Lusyomo lwa matata. Eco nce citondezyo.
208 Nywebo mulizi na? Ndili mukujala eno. Zitondezyo kanji 
zila tambulwa, masimpe; pele, Jwi, oh, peepe. I Jwi litobela 
citondezyo, ta bayandi kucita cintu a ndilyo. Iiyi.
209 Citondezyo ca Jesu, mbuli Mesiya, kuponya bantu, ba 
katambula eco. Pele buzuba bumwi Wa kaamba, “Mebo a 
Taata tuli Bomwe.”
210 Oh, ma, eelyo Jwi kwiina nelya katambulwa. Ba kaamba, 
“Yebo uli bamba Lwako kuba Leza, kweelana a Leza.”
 Wa kaamba, “Ndi Mwana wa Leza.”
211 “Oh, ma, mbobuti Leza mbwa konzya kuba a Mwana? 
Mwabona, nkule maningi Leza kuba a Mwana!”
212 Pele, nywebo mwabona, ba kasyoma i—i citondezyo, 
baciswa bakali kukonzya kuponesegwa, alimwi, oh, eco cakali 
kabotu, eco cakali luzi buyo maningi. Pele ni cakaboola ku 
Jwi, tii bakali kuyanda kusyoma Jwi. Ino inga noba kacita nzi? 
Ba ka Mu tanda.
213 Elyo sa mulizi cintu? I Bbaibbele lila twaambila, mu 
Ciyubunuzyo capita ya 3, ku Bukkalo obu bwa Mbungano ya 
Laodikeya, kuti Uyo citwa cintu nciconya. Wa kali aanze lya 
mbungano. Eelyo ndi Ijwi lyaba mu wabuntu. Wa kali Ijwi mu 
mubili wabuntu. Ucili Ijwi mu mubili wabuntu.
214 Ikuti na mwakonzya kusyoma citondezyo ca Sodoma, ca 
Luka, ikuti mwakonzya kusyoma eco, mpawo nkaambonzi 
kuta syoma Jwi lya Malaki 4? Mwabona, nkaambonzi nywebo 
tamuciti, nywebo? Inga ca simpikizigwa. Nzila buyo mbo cinga 
cacitwa ngu…I citondezyo inga catondezegwa, pele muleelede 
kutambula Jwi.
215 Musa wakatumwa kuya ku musanza, mu bube 
bwakunyama, a kujana citondezyo ca kumuuya a kwiita bantu 
kujoka ku cisyomezya ca matata.

216 Malaki 4 weelede kubweeda ku bantu “Kujoka ku 
Lusyomo lwa matata.” Oh, amubweede, O no boofu a 
bamwaikide, imwanu mwanu!
217 Mu kujala, Njo amba eci, kwaamba oku kwa mamanino. 
I musinsimi wa kaamba, “Ku yooba Mumuni ku ciindi ca 
ku mangolezya.” Amulange, wa kaamba, “Ku yooba buzuba 
obo butakonzyi kwiitwa kuti mbuzuba na busiku.” Lino 
amuswiilile. Ndili mukujala. “Ku yooba buzuba i…” 
Amuleke eci cimvugwe kumaninina, alimwi akube kuti 
Leza acibikke mu myoyo yoonse mu bantu aba boonse, 
masiku sunu, mu buyake obu. I musinsimi wakaamba, “Ku 
yooba buzuba obo butakonzyi kutegwa mbuzuba na busiku, 
bubaanga mbuzuba buta zwidilide, bwa mvula maningi, 
a bwa sikunku munji. Pele,” kaamba, “ku ciindi caku 
mangolezya, ku yooba Mumuni.”
218 Lino, amwiibaluke kuti, zuba lilazwa lyoonse Kujwe a 
kuya kumbo. Lusumpuko lwaka tobela zuba. Nywebo mulizi 
eco. Alimwi, amubone, zuba ndilyonya eelyo lizwa Kujwe ndi 
zuba ndilyonya eelyo libbila Kumbo. Lino, lusumpuko lweenda 
mbubonya antomwe a zuba, kusikila eno Kujwe a Kumbo 
kwaswaangana. Tuli ku Nkomwe ya Kumbo; Kujwe a Kumbo.
219 Elyo, amwiibalike kuti, Makani mabotu eenda nzila 
njiyona. A kabuka Kujwe, kuboola kwa Jesu Kristo, i 
M-w-a-n-a, kutali z-u-b-a. M-w-a-n-a, i Mwana wa Leza, wa 
kabuka Kujwe, ku bantu Bakujwe.
220 Elyo eno kwali buzuba obo bantu noba kazulilwa ku 
mbungano, kapanga tubungwe, mumuni iweelede biyo kuti 
bakubone, “Ee, tuli jisi mbungano. Tuyo yaka eci. Tuyo yaka 
cikolo. Tuyo yaka cibbadela. Tuyo yiisya. Tu nojisi seminari.” 
Ba kali jisi mumuni weelede kucita eco.
221 Pele, amwiibaluke, Bbaibbele lya kaamba, musinsimi wa 
Mwami, mu Bbaibbele, cili ngu MBUBOOBU I MBWAAMBA 
MWAMI, “Elyo zuba ndilyonya ilyakabala Kujwe liyo bala 
alimwi Kumbo, ku ciindi ca mangolezya. Ku yooba Mumuni ku 
ciindi caku mangolezya.”
222 Ino inga Wa citanzi? Eco cila cita mbubonya eco Nca 
kaamba muli Luka capita 17. “Ku ciindi caku mamanino, kwalo 
Mwana wa muntu nali mukuyubununwa mu nzila njiyona mbuli 
Mbwa kabede Kujwe, i Mwana nguonya kamweka, Nguzu nzi 
zyonya, i Muuya Uusalala nguonya, Cintu nciconya kacicita 
cintu nciconya. Ku yooba Mumuni ku ciindi caku mangolezya.”
223 Zuba ndilyonya eelyo lya keenda; i M-w-a-n-a nguonya 
weenda; kuseluka kwiinda Kujwe, kuzwa kuli Paulo; wa 
kasotoka kuya mu Germany, aali Martini Luthar; kasotoka 
alimwi, aa kukwelwa Kwakwe kucilila; a kweenda kuzwa oko 
kuya ku England, kuli John Wesleyi; kasotoka kuzabuka Lwizi 

lwa Atlantic, kusika ku United States, kusika ku Pentekoste; 
alimwi Pentekoste yalicesya kuyabumana, nkabela tuli ku 
Nkomwe.
224 Imwi aimwi yabo, yakapanga kabungwe, mbuli biyo mbo 
bakacita ku matalikilo, bakapanga tubungwe oto Leza ntwa 
kasinganya. Pentekoste, a zyoonse, zya kacita eco.
225 Pele Wa kaamba, “Ku yooba Mumuni ku ciindi caku 
mangolezya. Ku yooba citondezyo ciyo buka ku ciindi caku 
mamanino.” Muta kakilwi ku Ci mvwa pe, no beenzuma. 
Muta kakilwi ku Ci mvwa pe. Lino, i Mwana nguonya uyoopa 
Mumuni nguonya. I z-u-b-a ndilyonya lilapa mumuni wa 
z-u-b-a nguonya. I M-w-a-n-a nguonya ulapa Mumuni wa 
M-w-a-n-a nguonya.
226 Lino, oko takuli kwaamba kwangu. Bantu boonse awa, bazi 
ikuti Bbaibbele lyaamba boobo, amunyamune maanza anu. 
[Mbunga yaamba, “Ameni.”—Mul.] Eco mbocibede ncobeni.
227 Lino, mula konzya, cili kuli ndinywe. Kusyoma kuti 
Mwana wa Leza, Jesu Kristo, taa, ta fwide pe. Ula pona. Uli 
mu bubombe, kubomba. Wa kapona lyoonse mbuli boobo. I 
nzila iiya mujulu nkuya aansi. Amu libombwe, amuzwe ku 
mizeezo yanu ya tulengwa, a kusyoma Mwami Jesu. Amubone 
citondezyo, mpawo amusyome Jwi. Amubweede, O nomu 
mwaikide, imwanu mwanu!
 Atu kotamike mitwe yesu.
228 “Elyo ikuti bataka syomi Jwi lya citondezyo citaanzi, 
mu janza, mbubonya mbo cakabede a Musa, mpawo kocita 
citondezyo cabili. Mpawo, ikuti na tii basyoma citondezyo eci, 
mpawo kobweza maanzi (maanzi kaiminina buumi) omo mu 
lwizi na iziba pati, atile aa nyika, ayooba bulowa.”
229 Taata Wakujulu, ciindi camana ncobeni eno, pele Wa 
kasyomezya kuti ku yooba Mumuni ku mangolezya. Kolekela 
Jwi lya Makani mabotu eesu limvugwe kumaninina mu myoyo 
ya bantu, mbuli mbo bayeeya aali Ndilyo a kuliiya ku Ijwi.
230 Koleleka bantu boonse aba, Mwami. Koleleka bantu aba. 
Kubabona kabakkede awa, kabafwide nzala, bana bacete 
kabatuntulika a kutontaikwa koonse, alimwi eci, kuziba 
kuti Saatani wakacita eco biyo kuti boofwaale ku cintu cindi 
Ca sika kuya. Akube kuti ba, masiku sunu, a moyo omwe, 
basyome Jesu Kristo, basyome cisyomezyo Cakwe, kuti Wa 
kabuka kuzwa ku bafu.
231 Yebo wa kaamba, “Mu ciindi eco no bata yeeyi, mpawo 
Mwana wa muntu uyo boola.”
232 Mpawo cindi mbungano noijisi zyayo, iijisi a mali manji, 
kuyaka ma milioni aa madollar mu mayake. Ba yo kkomana 
kwiinda, Taata, Nda syoma, kujoka kabaimvwi mu maswanino 
aa tuzila, kabalizya i—i nsaka, a heete aa mitwe yabo, ngoma 

ya kaindi mbuli Salvation Army, kwiinda mbo cinga caba 
kukkala mu mamocali aya mapati masiku sunu, kusola 
kulikozyanisya aa nyika, “Bali jisi ciwa cabukombi, elyo 
balakazya Nguzu zya mbubo.”
233 Kopa, Mwami, masiku sunu, ciindi comwe, Mwami; mbuli 
Samusoni mbwa kalila, “Ciindi comwe, Mwami, ciindi comwe.” 
Aci zibwe kuti Yebo nduwe Kristo, Mwana wa Leza; mbobuca 
nguwenya, sunu amuya myaaka. Elyo ku lizibye Lwako aakati 
kesu, kuti bakonzye kubona citondezyo, ndiza bayo syoma Jwi. 
Muli eci, Nda lomba mu Zina lya Jesu Kristo. Ameni.
234 Tu yoita mundando wa mipailo, kufwabaana ncobeni. Nda 
bona ngu ciindi ncobeni kwalino caku mwaika. Pele atube aa 
mundando wa mipailo, mundando biyo mufwafwi, mpawo tu 
yotalika juunza.
235 Wa vozya makardi aa mipailo sunu. Aboobo, tu lavozya 
makardi aa mipailo buzuba abuzuba, kutegwa umwi aumwi 
inga waba ciindi ca kuboola, ciindi ceenzu. Kwiima ku 
mundando wa mipailo, eco tacikonzyi ku kuponya. Muntu oonse 
ulizi, mu muswaangano uuli oonse, kuli baponesegwa banji 
ku busena kuya kwiinda baponesegwa atala ano, mwabona, 
lyoonse. I Muuya Uusalala uli biyo koonse. Uli mukusola biyo 
kujana basyomi, kwa mana, Mba konzya kujana.
236 Wavozya makardi aa mipailo P, mbuli Paulo. Atu, oko 
nko twabede…Ee, kwiita kuzwa kuli lyomwe. Lyomwe, 
lyabili, lyatatu, lyane, lyasanu, lyacisambomwe, lyaciloba, 
lyalusele, lyafuka, lyakkumi, abaime ku busena awa, ikuti na 
inga mwacita. Kardi lyabo lya P, mbuli muli Paulo, lyomwe 
kusika kuli lyakkumi, amwiime kubusena awa ku lubazu olu, 
ikuti na mula konzya kwiima. Ikuti na to konzyi, nkokuti tu 
yojana muntu umwi waku kugwasya. Lyakkumi; lyomwe, 
lyabili, lyatatu, lyane, lyasanu, lyacisambomwe, lyaciloba, 
lyalusele…Ncibotu, obile aambi. Lyalusele, lyafuka, 
lyakkumi, ncibotu. Lyakkumi kusika kuli lya kkumi aosanwe, 
lyakkumi kusika kuli lya kkumi aosanwe, ayo ali osanwe 
aceede. Lyakkumi aosanwe kusika ku makumi obile, amwiime 
kutegwa inga Nda bona ikuti na muli mukunyamuka; P, 
lyakkumi aosanwe kusika ku makumi obile. Makumi obile 
kusika ku makumi obile aosanwe. Atu bone eno, kufumbwa 
ku busena nkobede. Lino amuleke mbunga imwi ipe bulemu, 
maminiti biyo masyoonto. Elyo inga lyaba kardi lya mupailo P, 
lyomwe kusika ku makumi obile aosanwe. Embo na? Makumi 
obile aosanwe, lyomwe kusika ku makumi obile aosanwe.
237 Lino bantu boonse bambi bape bulemu maningi. Amupe 
Leza bulemu obo maningi, amupe Mulumbe. Nywebo 
mweelede kucicitila Leza, ku langilila asyoonto a kuyeeya.
238 Lino Nda syoma bali mukubamba bantu kulimbambila. 
Balo abo bata…Ikuti na bajisi makardi aa mipailo, tii 

babikwa kabotu mu mundando, bayo jana; bayo ndaambila mu 
maminiti masyoonto, elyo bayo…mpawo tuyo bona na ndiza 
muntu umwi musinke matwi na muntu umwi oyo utakonzyi.
239 Ta ndizi awo mpabede, beenzuma, alo makardi aa mipailo. 
I mulombe ulaboola aansi awa…(Nguni waavozya? Sena 
wacita, na Billy? Billy?) Ee ulaselemuka, a kwaasanganya 
antomwe makardi, kumbele lyanu nobantu, mponya ku kupa 
kardi lya muupailo; laboola aansi ncobeni, ku mwaambila 
yoonse kukkala aansi, ku mupa kardi lya mupailo. Mwabona? 
Ta ndizyi awo mpaabede. Nda sola kuleta mwana oyu atala 
awa, mwabona. Alimwi, bamwi, ta Ndi—Ndi zyi, ta Ndi—Ndi 
zyi nzila ya kuziba eco. Ndi yeeyela biyo Leza kuti ucisala mu 
nzila Nja yanda kuti isaligwe mbuli obo.
240 Lino, lino no bamwi, abo bata jisi makardi aa mipailo. 
Amunyamune maanza aanu mujulu, akwaamba, “ta Ndi jisi 
kardi lya mupailo, pele Ndili cisidwe.” Konyamuna janza 
lyako mujulu, kufumbwa busena mu buyake. Ta ndikwe 
makani awo mpobede, konyamuna mujulu lyako…Ee, 
takukwe bantu banji loko kuno mpawo, eno. Ee, kweendelana 
kuli eco, ta cikotola ciindi cilamfu ku kombela mundando wa 
mipailo eno juunza. Kuli bali makumi obile mukati muno, 
kakutakwe abo baimvwi lino, abo baciswa.
241 Eco ncibotu. Nda kkomana ku mubona kucitambula mbuli 
obo. Mwali jisi lusyomo lunji kwiinda obo Nda li kuyeeya kuti 
muli jisi, ndiza. Mwabona? Mwabona? Ikuti na mwatambula 
kuponesegwa kwanu, amusowe makardi aanu, Leza amu 
longezye. Olo ndo lusyomo lwini ncobeni. Taakwe muntu 
wabikka maanza aali ndinywe; nywebo mwabikka aali Kristo.
242 Lino muli aano masiku sunu, abo bata kabi mu mundando 
wa mipailo, mwaka syoma kaano aka. Mbuli mwanakazi 
wakaampa moombe wa cikobela Cakwe, nkabela Wa kacebuka 
a kuziba kuti waa Mwa ampa, mbangaye bayeeeya kaano ako? 
Masimpe, mula cita.
243 Lino sena mula syoma kuti, Walo, i Bbaibbele lya kaamba 
mu ba Hebrayo 4, kuti, “Ngu Mupaizi Mupati, ndyoonya eno, oyo 
ukonzya kugumwa kwinda mu kulengauka kwesu”? [Mbunga 
yaamba, “Ameni.”—Mul.] Ee, ikuti na Ngu mbobuca nguwenya, 
sunu, amuya myaaka, sa inga Taa beleka mbubonya? [“Ameni.”] 
Sena Taaka cicita, masiku a masiku, kuno? [“Ameni.”] 
Mbangaye bakali mu miswaangano iimbi a ku Mu bona kacicita? 
Konyamuka biyo. [“Ameni.”] Masimpe. Mwabona? Ku nyika 
yoonse! Uli zyi, Uli zyi koonse kujatikizya ndinywe.
244 Lino amubone eco nce Ndili mukusola kucita na? Mbangaye 
bamvwisya eco nce Ndi yanda kuti mucite? Mwabona? Ndi 
yanda ndinywe, kakutakwe muntu kubikka maanza aali oonse 
aali ndinywe, Ndi yanda ndinywe, mbuli cintu cinicini ca Leza, 
akwaamba, “Jesu Kristo, Nda kusyoma Yebo. Nda kutambula 

Yebo kuba Sikuponya wangu. Nda kutambula eno Yebo kuba 
Mufutuli wangu. Nda cisyoma amoyo wangu oonse, mulimo 
waco wa kacitwa.” Mpawo kojatilila ku cisyomezyo eco, 
kojatilila ku kulyaambilila kwako a kweenda kumbele ancico. 
Langilila eco cicitika. Wabona? Langilila eco cicitika. Wabona? 
Lino eco nce Ndili mukusola ku kubamba kucita, nzila iini eyo 
njo tweelede kusyoma.
245 Ino inga waambanzi? [Muntu umwi waamba, “Kone akkumi 
afuka.”—Mul.] Mweelwe wane, kardi lya mupailo wa mweelwe 
wane a mweelwe a kkumi afuka, ta liko. Kardi lya mupailo 
lyane. Kolanga aa muntu umwi; kolanga ku makardi lya 
mweenzinyoko. Kardi lya mupailo lyane a mweelwe wa kkumi 
afuka. Ncibotu, kaindi biyo kaniini, amulindile. Mwabona, ikuti 
na tii Nda mwiita, mpawo Ndi laba aakujokoloka kwajwi aali 
ceeco, nywebo mwabona. Waamba nzi? Waamba nzi? [“Lyane.”] 
Ujisi lyane? Ino lya kkumi a-…Tali naba lya kkumi afuka. 
Waamba nzi? [“Kusanganya lyane.”] Mweelwe wa kardi lya 
mupailo lyane talina njila, na kkumi afuka. Ikuti na kuli muntu 
umwi uujisi makardi, walombwa kuti uboole mu mundando. 
Na, langa, wabona, inga caba…ujisi kufumbwa…Sa mwana 
oyo muniini ulijsi kardi? Kolanga, ta…Oyo tauli mweelwe. 
Sena oyu mulindu awa ulijisi kardi, mu wiluceya eyi? Amu lange 
mweelwe wakwe. Sa oyo—sa oyo ngo mweelwe wakwe? I mulindu 
uli mu ceenzyo, huh? Ba li jana. Ba, oonse anjila eno. Kwabota. 
Ncibotu. Lino—lino, nywebo nobantu bajisi makardi aa mipailo, 
amwaajate. Tuyo kutauka, ku luzyalo lwa Leza.
246 Lino, beenzuma, obu mbo buli busiku bwa mamanino 
bwalo mbo tuyooba abo, juunza ngu sikati lya Munsondo, 
atu li batamike. Lino kobweza kutasyoma koonse nko jisi 
amuzeezo uutali kabotu wa lyoonse—lyoonse, uubikke ansi 
aa cibuye, a kubikka kuulu kwako aali nkuko, mbuli mbo 
cakabede. Koamba, “Mwami Jesu, Ndiyo kusyoma Yebo.” 
Mbangaye bayo cita eco? [Mbunga yaamba, “Ameni.”—Mul.] 
Nda lumba. Leza amu longezye.
247 Lino kutazwi muntu naba omwe. Amu sitikile ncobeni, a 
kusyoma. Amulangilile nzila eyi, a kulanga eno.
248 I cizibyo ca Leza lyoonse cakali cakuziba, kukonzya kuziba 
kumbele eco caliko, a kwaamba eco caliko, eco mbocibede, 
na eco ciyooba. Tu lizi eco. Eyo nje nzila basinsimi mbo 
bakali kuzibwa. Eyo nje nzila Jesu nja kazibwa kuba Mesiya. 
Alimwi Ngu Mesiya nguwenya sunu mbuli Mbwa kabede 
kaindi, kutaba buyo aa mubili wanyama awa aa nyika. Wa 
ka bweedezya Muuya Wakwe kuti a belesye mubili wako, 
mubili wangu. Lino, yebo inga tokonzya kucita eci. Tu lizi, 
mu Lugwalo, kuli omwe mu nzyalani. Pele, mwabona, pele 
nekubaboobo inga mwa cisyoma, alimwi uli jisi zintu zimbi 
ezyo nzyo konzya kucita, bantu boonse.

249 Ino kuti tunwe twangu twasala kucita, nkambo ayo taali 
meso angu, taatukabi limbi tunwe twangu na? Ino kuti kuboko 
oku kwaamba, “ta Ndi katambiki limbi, nkaambo ikuti ta 
Ndili liso, na kutwi, ta Ndi kabi kuboko”? Baa, inga calemanya 
mubili wangu.
 Yebo koba mbuli Leza mbwaku bikka kuti ube.
250 Nziindi zyongaye ne Nda kabotelwa Oral Roberts, Billy 
Graham, Tommy Osborn!
251 Bamwi bantu abo baleenda muno a kwaamba, “Bulemu 
kuli Leza! Ko cisyoma!” Lusyomo lupati. Ko zwa, kweenda 
kuzwa awo ca bubotu biyo mbuli mbo cikonzeka.
252 Billy Graham ulaima a mulumbe, a kwaamba ku bantu 
ma miminiti masyoonto, kwaamba, “Ko panga muzeezo 
wako; koboola ku cipaililo.” Kwiima biyo awo, a ku tabamba 
kweenda kumbi.
 Wa kaamba, “Aboobo nkaambonzi nco cita eco, Billy?”
253 Kaamba, “Mulumbe wangu wa kainka. Wa kazwa kwa 
Leza.” Mbo mbubo.
254 Uli ku mbungano eyo ya Sodoma, mbubonya biyo mbo 
ceelede kuba. Zina lyakwe kali mana a h-a-m kuzwa kuli 
Abraham, tubala tuli cisambomwe; Abraham twakali ciloba. 
Mwabona mutumwa wa mbungano eyo, ku musanza kuya 
mu Babuloni? Masimpe. Takukwe muntu mu cisi wajata ku 
mulumbe oyo wa kweempwa, mbuli Billy Graham. Ula ima 
awo. Uleenda kuzwa awo, a kuunka uyolya nyama ya Tufuwa 
a kuya ku koona, kunywa cakunywa ca mukupa wabusu uujisi 
shuga. Eco ncibotu.
255 Elyo cindi wayandika kwiima a kulwana badyabolosi! 
Cimwi ciindi ku Long Beach, Mukwesu Jack a Ndime…Bauso 
baka liimvwi kuya.
256 Elyo mpaawo kwa kaimvwi Ba. Fuller, Charles Fuller, 
mukwesu mubotu, kaimvwi awo kakambauka. Bantu 
batandila ku zyuulu zyobile na zyotatwe mukati muya 
masikati. Twa kakkala a kuswiilila ku musaangano wakwe. 
Nda kabbadelela buyake, kugwasya nguwe. Alimwi wa kaima 
awo a ku kanana kabotu. Elyo wa kaamba, “Sena kuli muntu 
awa uyanda kutambula Kristo?” Bantu bobile na botatwe 
bakaboola kunselelo ku zotuula bavwanda babo. Mwanakazi 
umwi wakaamba kuti waa kali kuyanda kucitambula. Kaboola 
a akutuula mupailo muniini, umwi wa badaikona, wakainka 
a kuyo kkala aa cuuno. Wakasukana maanza, kazunguluka 
akuzwa. Njeeyo nkamu yakwe ya bantu babupampu, isamide 
kabotu zisani, ya keenda kuzwa awo.
257 Mpaawo kwa kanjila yangu, majakete aa bucete, 
mawiluceya, boofu, balema, basunkuta, batyokede. Cindi 
lusyoma lwako lwalangana a cintu cimwi mbuli eco!

258 Elyo awa, eco nco Nda kataminina Kristo kuba? Elyo eno 
batasyomi kabakkede koonse, kabayanda kujana butongo 
bomwe, mwabona, kusola biyo kujana butongo bomwe.
259 Amwiiibaluke, kuno ciindi citali cilamfu cakainda mu 
Toronto, twa kaliimvwi awo katukambauka, kukombela 
balwazi. Nda kazumanana kumvwa muuya weenzu; 
wakali kkede atala ku lumwesi kwangu. Nda kazumanana 
kuulangilila. Kwakali muntu waka kkede awo, nkamu 
imwi ya kamubbadela kuti aboole kuzonjila kuya kuti 
azondibibe mu mabibo. Wa kali kunga waunka koonse 
ku zilabba zya bamasooja a kucitya bamasooja kujatilila 
ku maanza abo a kukuwa mbuli babwa, a zintu; bulozi 
bwamabibo. Nda kaumvwa muuya mubi oyo. Tee nda 
kazyi nko wakali kuzwida. Nda kazumanana kuulangilila. 
Nda kabona cimvule cisiya. Nda kalindila maminiti biyo 
masyoonto. Nda kaamba, “Yebo o mwana wa Saatani, 
nkaambonzi dyabolosi nca ofwaazya mizeezo yako ku cintu 
cimwi mbuli eco? Nkaambo waboola kweendelezya Leza, 
kuzundikizya i Muuya wa Leza, bayo kunyamuna kuzwa 
awa.” Wa kalebuka mponya awo mu cuuno cakwe nkabela 
uci lebukide. Mwabona?
260 Ta tusobani zya mbungano. Mbangaye bakali mu 
miswaangano a kubona zintu zikozyenye kazicitika, 
nywebo mulizi zintu ezyo zicitika? Masimpe. Eco cililuleme. 
Amwiibaluke, amupe—amupe bulemu.
 Lino ngooyu, Nda yeeyela, muntu mutaanzi. Sa cili luleme?
261 Lino, mwabona, Nda kambauka, ndamwaambila 
mbubonya eco ceelede kucitika mu buzuba buno. Lino eco ngu 
citondezyo, ikuti na cacitika. Obo citondezyo mbo cakabede, 
mpawo amusyome Jwi eelyo litoble citondezyo. Mwabona?
262 Lino ngooyu mwanakazi. Mbubonya, kuli ndinywe 
nobeenzu, eyi ngu Musalali Johane 4, awo Mwami Jesu wesu 
mpa kaswaanganya mwanakazi ku mukalo. Taakwe nobaka 
sweengene, mu buumi, alimwi Wa kaambila mwanakazi eelyo 
lyakali penzi lyakwe mbolya kabede. Nkabela waa kaziba oyo 
kuti wakali Mesiya. Mu likazi kaano na? Nkaaka mbokabede 
alimwi, mwaalumi a mwanakazi baswaangana. Lino tali i 
mwanakazi, alimwi ta Ndili Mwaalumi oyo, pele oyo ucili Leza 
nguwenya. Mwabona? Lino, Jesu wa kaamba, “I milimo Nje 
cita muyo icita ayalo,” Musalali Johane 14:12.
263 Lino, mulindu, mu kuta kuziba, tandi jisi muzeezo 
wa eco nco imikilila awa pe. Inga lyaba penzi lya zya 
kung’anda. Inga caba ca muntu umwi umbi. Ndiza uli 
cisidwe. Ndiza ngu…Ndiza uli iimvwi awo, kosamide biyo 
cintu cimwi. Ikuti na mbocibede, kolanga buyo eco cicitika. 
Mwabona? Ndiza uli mukulikozyanisya ku cintu cimwi. 
Kufumbwa cintu mbocibede, ta Ndi…Antela inga koli 

musyomi winiwini. Eco ta Ndi zyi pe, pesi Leza ulizi. Pele 
uyo ziba na Wa kwaambila kasimpe na pe, tokazibi na? Ikuti 
na ngu kasimpe, uyo kaziba.
264 Lino, mwabona, obo mbombubo lusyomo lwako mbo 
lweelele. Mbangaye bayanda kuboola ano? Lino ikuti muntu 
umwi wacisyoma bulubide, koboola ano aku zobweza mulwazi 
oyu, koboola ano a kubweza bamwi babo. Mpawo ikuti yebo to 
kocicita, nkokuti utadipi mulandu. Mwabona?
265 Lino langa awa, mucizi, kwakaindi biyo kaniini. Lino ta 
Ndi jisi muzeezo, cintu cijatikizya nduwe. Uli biyo mwanakazi 
wiimvwi awo.
266 Lino ikuti na Mwami Jesu Kristo, Mwana wa Leza, Oyo 
ngo Nda tondezya kwiinda mu Bbaibbele, kasyomezya kuti 
inga Uyo bweeda mu mazuba aaku mamanino a kuliyubinuna 
Mwini mu buzule bwa Muuya Wakwe.
267 Mbuli biyo Mbungano mbo iboola; mbuli mbo ciboola 
kuzwa ku muntu, lweendo loonse kuzwa ku matende, laboola 
atala ku zibelo, atala ku mutwe, alimwi mutwe ngu mutwe 
wa mubili. Alimwi Mubili waboola atala, kuzumanana kuzwa 
kuciindi ca Mbungano ntaanzi, kuzumanana kuboola atala, 
muli eci, mu lubambululo, yaboola atala kusikila eno. Ila 
boola kwiinda ku kululamikwa, kusalazigwa, lubapatizyo lwa 
Muuya Uusalala. Lino ngu Mutwe (Kristo) kaboola ku Mubili, 
Mubili wa Kristo. Ngo Nguwe Oyo uuzi. Janza lyangu talizi 
kucita, biyo kwiinda ku mutwe wangu. Pele Ngo Nguwe Oyo 
uuzi, aako nke kaambo Ncali Ijwi.
268 Ta ndili Ijwi. Ndi muntu. Pele, nywebo mwabona, Ula 
belesya mubili oyu. Nkaambo, Wa kafwa kuti asanzye 
mubili oyu, kutegwa inga Wa ubelesya, a kupa cipego. Mbuli 
biyo kuulesya kubeleka, mpawo i Muuya Uusalala watola 
bweendelezi.
269 Mpawo, ikuti Uyo pandulula na ku kwaambila eco 
ncookacita, kaambo ncoli waano, na cintu cimwi ca makani 
aako, uyo cisyoma. Nkabela nkamu ya bantu iyo syoma 
mbubonya na? [Mbunga yaamba, “Ameni.”—Mul.] Akube kuti 
Mwami Leza acipe.
270 Lino Nda bweza myuuya yoonse, mukati muno, ku 
bweendelezi bwangu, nkambo ka bulemu bwa Leza. Lino 
amukkale zii. Muta endeendi konse.
271 Langa kuno, kwa kaindi kaniini. “Langa aali ndime,” 
mbuli Petro a Johane mboba kaamba, kabainda ku mulyango. 
Mu majwi aaambi, kobikkila biyo maanu kuli eco nce Ndili 
mukwaamba. Mwabona?
 Jesu wakabuzya mwanakazi mibuzyo misyoonto. 
“Kondiletela Mebo cakunywa.”
272 Mwabona, Nda kambauka, cintu nciconya. I Taata 
wandituma kutala kuno ku—ku Baton Rouge. Ndi waano.



I JWI LYA CITONDEZYO 37

273 Taata wa kaamba kuti Wa keelede kuunka kwiinda 
ku Samaria. Wa kakkala awo. I mwanakazi wakali umwi 
mutaanzi kuboola kulibonya kumbele Lyakwe. Wa kacita 
citondezyo comwe aa mwanakazi, nkabela muunzi oonse 
wakeempwa. Ino ndwandaano lwa…
274 Ula yeeya, ikuti na Wa cita cintu nciconya, masiku sunu, 
yebo to yeeyi kuti yoonse Baton Rouge inga yasanduka? Nda 
zumbauzya eco, embo na? Nda cita masimpe. Pele tuli mu 
mazuba aa mamanino, cindi bubi nobuli bubi maningi kwiinda 
mbo kwaka solwa kuzibwa.
275 Lino ziimo zyanseba yako. Uli ano kuti ukombelwe. 
Mbombubo ncobeni. Alimwi uuciswa bulwazi bwa 
kameneneno. Ikuti na eco cili luleme, nyamuna janza 
lyako mujulu. Kutali biyo eco, kuli muntu umwi ngoli mu 
kukombela. Ngu mwana, alimwi mwana oyo ujisi bulwazi 
bwa kameneneno. Alimwi mbulwazi bwa kameneno ka 
mwana, ncikoto mu kameneno. Sena ulasyoma kuti Leza uyo 
muponya, awalo? Aako katambala kali mu maanza aako, 
ako nkoonyamuzya mujulu kuli Leza, mbuli bumboni. Uta 
cizumbauzyi eno. Koya ukabikke katambala aa mwana. Uta 
zumbauzyi, a moyo wako oonse. Leza uyo muponya yoonse 
a kumubamba kuba kabotu. [I mucizi waamba, “A Lumbwe! 
Aleluya!”—Mul.] Sa inga wacita eco? [“Jesu! Nda Kulumba, 
Jesu!”] Nkokuti koya, alimwi Mwami abe ayebo. [“Bulemu 
kuli Leza! Aleluya!”]

 Wa pona buti? Ta tuzibene, aswebo.
276 Sena mula syoma? [Mbunga yaamba, “Ameni.”—Mul.] Eco 
nce citondezyo. Lino Jwi, ngu, “Amubweeda ku Ijwi!”
277 Sena ulizi; Ula cita. Ikuti na Uyo ndaambila cintu cimwi 
kujatikizya nduwe, nkokuti uyo syoma kuti eelyo Ijwi nde 
Nda amba liyo simpikizigwa? Oko i—i nko kusimpikizigwa 
kwa Ndilyo. Mwabona? Nda kaamba kuti Wa kacicita; oko 
nkusinsima. Lino ikuti na cisinsimi cacitika, mpawo Wa 
kaamba, “Amu ciswiilile.”
278 Ujisi bulwazi bwansinga zyakuyeeya maningi mboli 
mukuciswa, kuciswa kwansinga zyakuyeeya. Alimwi ujisi 
cikoto, alimwi cikoto eco cili ku kuulu. Mbo mbubo, embo 
na? [I mucizi waamba, “Iiyi.”—Mul.] Lino sena ula syoma? 
[“Iiyi, munene.”] Nkokuti koya mu lweenda lwako, a kusyoma. 
Alimwi, mbuli mbo syoma, acibe mbubonya kuli nduwe.
279 Wa pona buti? Ta ndi kuzi pe, pele Leza uli kuzi. Sena 
ula syoma kuti Leza uyo ndaambila mapenzi aako? Langa aali 
ndime. Uli jisi mapenzi. Pele uliimvwi ano ncobeni nkambo 
ka muntu umwi umbi, alimwi ngooyo wa nyamunwa anduwe. 
Ngu mucizi. Mbo mbubo. Lino sena ula syoma kuti Leza 
inga wa ndaambila eco cilubide a mucizi oyo wako? Sena ula 

citambula? Ujisi penzi lya moyo. Mbo mbubo. Sa ula syoma 
kuti uyo ponesegwa eno? Nkokuti, kweendela a lusyomo 
lwako, acibe kuli nduwe.
280 Koboola, omulindu. Wa pona buti? Ikuti na Leza wa 
ndaambila penzi lyako mbolibede, na eco ncookacita, na cintu 
cimwi, sa ciyo kubamba kusyoma? Yebo ulizi kuti Ndili…
Ta—Ta—Ta ndi kuzi. Eco inga nciimo Cakwe cakulizibya 
Lwakwe muli ndime, kweendelana ku Ijwi eelyo Ndya 
kasyomezya. [I mucizi waamba, “Ndili biyo weelede ku 
cisyoma.”—Mul.] Ula syoma eco na? [“Iiyi. Ameni.”]
281 Yebo uli umbi, ujisi mapenzi mbuli mwanakazi 
wakukomena kwako mbwanga kajisi, pele muzeezo wako 
mupati ngwa muntu umwi uumbi. Ku yandisisya kwako nkuuli 
Leza; kuli mu kuyandaula Leza kutali ku kaambo kako, pele 
nkambo ka muntu umwi uumbi, oyo mwaalumi. Ngu mulumi 
wako. Nkabela ujisi penzi lya moyo. Sena ula syoma kuti 
Uyo…Leza uyo muponya? Koya, ko cisyoma. Alimwi, mbuli 
mbo wasyoma, mbubonya mbo citabe kuli nduwe.
282 Lino, mwabona, kukambauka koonse, kwa ora eelyo nde 
Nda li kukambauka. Ci, kufumbwa eco mbo cakabede, bantu 
botatwe na bone bainda aa busena, eno inga tii Nda ma awa. 
Mwabona? Mwabona, nkamu buyo ya bantu boonse iboneka 
kutubatuba, koonse mukati muno. Mwabona? Jesu wakaamba, 
“Nguzu zyazwa kuli Ndime.” Alimwi ikuti mwanakazi omwe, 
kwaampa cisani Cakwe, kwakagwisya nguzu kuzwa kuli 
Nguwe, alimwi Walo Mwana wa Leza; ino kujatikizya ndime, 
sizibi wa kafutulwa ku luzyalo Lwakwe?
283 Wa kaamba, “I zintu ezyo Nze cita muyo zicita zyalo. Zinji 
kwiinda ezi muyo cita.” Ndi zyi King James waamba kuti, 
“zipatikwiinda.” Pele ikuti mwabweza busanduluzi butaanzi, 
bwaamba kuti, “Zinji kwiinda ezi muyo zicita.” Taakwe muntu 
ukonzya kucita zipati kwiinda. Wa kabusya bafwide, elyo Wa 
kaimika bulenge, a kucita zintu zyoonse. Pele Wa kaamba, 
“Zinji kwiinda ezi muyo zicita, nkaambo Nda inka kuli Taata.”
284 “I nyika taika ndiboni limbi Mebo; pele muyo ndibona 
Mebo, Nkambo Nda…” Amulange, “Nda,” Nda—Nda ngu 
bbala lyaamba muntu cigaminina. “Ndi yooba a nywebo, 
akwalo muli ndinywe.” Mpawo, tali muntu pe. Ngu Kristo.
285 Nda amba eco, kubaanga nkuli zungaanya asyoonto, 
kubaanga nku lisinsimuna. Yebo ulazwa ku kasena mane 
kwamana kaindi kaniini…Takuli kuciindi noli kutala kuya 
awo, na aansi awa; cila aakati. Mbangaye bamvwisya eco? Ndi 
lizyi nywebo—nywebo muyeeya kuti mula mvwisya. Nda cita, 
ambebo.
286 Sena mwakasola kuziba kuti abo basikulemba twaano a 
basinsimi lyoonse mbantu bajisi penzi lyansinga zyakuyeeya? 
Mbangaye bazi obo?

287 Mbangaye baka bala zya William Cowper, sikulemba 
mupati wa Chikuwa? Nywebo mulizi, wakalemba, “Kuli 
kasensa kazwide a Bulowa, buzwa ku nsinga zya Emanuele.” 
Nakamana kulemba lwiimbo olo, sa mwakasola kumvwa eco 
cakacitika kuli nguwe? Nda kaima kumbali lya cuumbwe 
cakwe kutali kaindi kalamfu ka kakinda. Wa kasola kulijaya, 
a kunyikila mu mulonga.
288 Mbangaye bakasola kumvwa zya Stephen Foster, wakapa 
America nyimbo zibotu maningi zya bantu? Wa kaku jisi mu 
mutwe wakwe kutali mu moyo. Ziindi zyoonse ibunanike 
nibwakali kunga bwa muuma, wa kali kunga wa lemba 
nyimbo. Mpawo ciindi ibunanike nibwakali kumusiya, ta kazi 
cakucita kuli lwakwe, elyo wa kasweeka. Wa—wa—wa kali mu 
kukolwa. Alimwi cindi nakali kutalika kuzwa ku bunanike 
obo, wa kaita mubelesi, a kubweza mbeli ndilyonya wa 
kalijaya. Mbo mbubo.
289 Amulange aali Eliya, i musinsimi. Wa kainka kutala kuya 
a kulomba kuti mulilo uzwa ku julu; wa kalomba kuti imvula 
iloke kuzwa ku julu ku buzuba butaanzi; a kujala majulu a 
kucita zyoonse ezyo. Mpawo cindi ibunanike nibwaka musiya, 
wa kainka kubusena mu nkanda nkabela wakali kuyanda 
kufwa. Elyo Leza wa kamujana, mazuba aali makumi one aa 
kacilila, kamu kwela kuzwa mu mpangala. Mbombubo na?
290 Amulange aali Jona, i musinsimi. Nakamana kupa 
mulumbe wakwe, wa kainka atala a kukala aa cilundu, 
wakalomba Leza kuti afwe. Uh-huh. “Ko leka muzike Wako 
ainke mu luumuno.”
291 Bantu taba cimvwisyi pe. Peepe, peepe, tamu kocimvwa. 
Ambebo Nsi konzyi kucipandulula, naba muntu uumbi. 
Yebo tokonzyi kupandulula Leza. Leza tazibwi kwiinda 
mukulangalanga akubbutukizya kwa sayansi. Leza ula zibwa 
kwiinda ku lusyomo. Tula Mu syoma. Mbobuti mbonga 
wapandulula? Mbobuti mbucinga caba lusyomo, limbi? Tu 
laziba Leza kwiinda ku lusyomo.
292 I mbungano tai kazibi mulimo a kukatala, a kufwaba 
a masunko, ayo a kasola Kuu leta, i Mulumbe. Ula cita. 
Bulumbu bwangu tabuzwi ku bantu.
293 Langa kuno, omulindu. Iiyi, cakufwambaana. Eyo 
mwanakazi ulacimvule ca lufu. Leza ataboola ku mwanakazi 
ndyoonya eno, inga Nda bona…Sena tamu bwene kusiya oko 
kulengelela kumu zungulukide? Uyo fwa, masimpe mbuli mbo 
kuli nyika. Kuno kutali kaindi kalamfu kakainda, baka kkopa 
cifwanikiso ca cintu cimwi mbuli eco, nkabela ndi cijisi ku 
ng’anda. Ujisi cimvule cisiyambi cilengelela munsi lyakwe. Ula 
cimvule ca lufu.
294 I mulindu muniini waka jisi kupandulwa. Elyo mu 
kupandulwa oku, ba kamupandula nkaambo ka kkansa. Elyo 

eno ujisi mapenzi, yoonse misyobo ya—ya, ee, buyumuyumu 
buyo bwakusilikwa. Cintu comwe, uli kkomene maningi 
cakuti tokonzyi kwiimikila. Cintu cimbi, kuti ikuzwa ku subilo 
kuzwa busina. Lino, kutegwa biyo ubone kuteeti ta Ndili mu 
kwaamba biyo cintu cimwi. Wabona? Eco mbombubo. Pele, 
omulindu, dokotela wakasoleka. Nda mulumbaizya kuli eco. 
Pele, wa kali biyo sikusilika, pele Leza ngu sikuponya. Uyo 
fwa mbuli boobo. Wa kacita koonse nkwakali kukonzya. Sena 
ulasyoma eco? [I mucizi waamba, “Iiyi.”—Mul.] Koboola kuno, 
kwa kaindi kaniini.
295 Kwiinda ku kutumwa kwakapegwa kuli ndime kuli 
Leza Singuzyoonse, kwaka pedwa bumboni kuli ndime kuli 
Angelo, oyo uliko eno mu ciimo ca Musumpululu wa Mulilo, 
Nda tapatila dyabolosi oyu oyo uuli mukutola buumi bwa 
mwanakazi oyu. Mu Zina lya Jesu Kristo. Ameni.
 Koya, kosyoma eno. A coonse eco cili muli nduwe, kosyoma.
296 Yebo ujisi penzi eelyo lijaya bantu kwiinda cintu cili coonse 
cimbi, penzi lya moyo. Ba lataminina kuti obo mbo bulwazi 
bwa mweelwe mutaanzi, pele tabuli mbubo, munene. Cibi ngo 
bulwazi bwakusyoma bwa mweelwe mutaanzi. Sena ula syoma 
kuti inga Wa ponya moyo oyo a ku kubamba kuba kabotu? [I 
mukwesu waamba, “Ndi lizi inga Wa konzya.”—Mul.] Mpawo 
koya, koci syoma. Leza aku longezye yebo.
297 Sena ulayeeya kuti Leza inga waponya musana wako a ku 
kubamba kuba kabotu? Sena ula cisyoma a moyo wako oonse? 
Koya, ci syome, mucizi. Langilila eco cicitika kuli nduwe, 
uyooba kabotu.
298 Coondamazwi a penzi lya moyo. Sena ula syoma kuti Leza 
inga waku bamba kuba kabotu? [I mucizi waamba, “Nda 
cita.”—Mul.] A moyo wako oonse na? [“Iiyi, munene.”] Sa uyo 
cizumina? [“Iiyi, munene.”] Mbubonya mbuli mbo wasyoma, 
eyo nje nzila mbo ciyooba kuli nduwe. Lino koya, ka cisyoma a 
moyo wako oonse, alimwi Leza uyo kubamba kuba kabotu.
299 Yebo uli jisi akwalo penzi lya musana. Sena ula syoma kuti 
Jesu Kristo ula konzya ku kubamba kuba kabotu? [I mucizi 
waamba, “Iiyi, munene.”—Mul.] Koya lino, ko cisyoma a moyo 
wako oonse. Ta ndi konzyi ku kuponya, wabona.
300 Bulwazi bwakubwaalumi, penzi lya nsinga, alimwi ulijisi 
akwalo coondamazwi. Sena ula syoma kuti Leza inga waku 
bamba kuba kabotu, ku kuponya? Sa ula citambula? Koya, a 
ku cisyoma, nkokuti.
301 Cikubamba kusinsimuka ziindi zinji, kukola. Pele Leza ula 
ponya kufundilila. Sena ula syoma eco? [I mukwesu wamba, 
“Iiyi, munene.”—Mul.] Sena ula syoma Ngu kubamba kuba 
kabotu eno? [“Iiyi, munene.”] Leza aku longezye yebo. Nda 
kulumba, ku lusyomo lwako.

302 Ino ikuti ni Nda taamba akwalo ijwi kuli nduwe, ndabikka 
biyo maanza aali nduwe, sa inga wasyoma? [I mukwesu 
waamba, “Iiyi.”—Mul.] Koboola kuno. Nda bikka maanza 
angu aali nduwe, mu Zina lya Jesu Kristo, alimwi akube kuti 
coondamazwi cikusiye. Ci lamana.
303 Koboola. Koboola, mucizi. Sena ula syoma? [I 
mucizi waamba, “Iiyi, munene. Nda kaponesegwa kale a 
Mwami.”—Mul.] Ee, eco ncibotu. [“Aleluya!”] Nkokuti koya 
ukalye cilalilo cako mpawo, alimwi ida lyako lilaba kabotu. 
[“Aleluya! Aleluya! Aleluya!”]
304 I penzi maningi lya musana, lyali kukusyupa kwa ciindi 
cilamfu. Koya, kosyoma uli…Koya, kosyoma kuti uyooba 
kabotu, elyo Leza uyo cicitila nduwe. [I mukwesu waamba, 
“Leza wacicita. Ameni.”—Mul.] Ameni. Nce cico. [“Alumbwe 
Mwami.”] I Mwami aku longezye, mukwesu. Ameni.
305 Bulwazi bwashuga tacili cintu, kuli Leza kuponya. Ula 
konzya ku kubamba kuba kabotu. Sena ula syoma eco? [I 
mucizi waamba, “Nda cita.”—Mul.] Ncibotu. Ko cizumina, a 
kuunka ko Mu syoma eno a moyo wako oonse.
306 Yebo uli bujisi akwalo mu bulowa bwako. Sena ula syoma 
kuti Leza inga waku bamba kuba kabotu? Koya, ko cisyoma a 
moyo wako oonse, a kuba kabotu.
307 Sena ula syoma Na kuponya eelyo cindi eco neca kuuma? 
Wa cita.
308 Penzi lyaku bwanakazi. Penzi lya moyo. Sa ula cisyoma? 
[I mucizi waamba, “Ku cisyoma.”—Mul.] Koya, koba—koba 
waponesegwa mu Zina lya Jesu.
309 Sena yebo ula syoma kuti Leza ulakonzya kuponya musana 
wako, insa zyako ziyo…Ule lekwe! Kozumanana biyo ncobeni.
 Ta ndi ponyi pe. Ta ndikonzyi kuponya. Ta ndili 
sikuponya.
310 Ino uyeeya nzi cindi Na amba zya musana wakwe, sa ula 
syoma wako waba kabotu, awalo? Ncibotu, koya buyo, ko 
cisyoma, mpawo…Koya buyo ko cisyoma, a moyo wako oonse.
311 Awako awalo, sa ula syoma kuti Leza ula kubamba kuba 
kabotu? Koya, ko cisyoma, a moyo wako oonse. Leza uyo cipa 
ikuti yebo…Yebo weelede ku cisyoma, nekuba.
312 Sena ula syoma kuti Leza inga wakubamba kuba kabotu, 
ayebo? [I mucizi waamba, “Alumbwe Mwami! Nda cita 
ncobeni.”—Mul.] Ncibotu. Leza aku longezye. Koenda buyo 
nkonya kumbele a kusyoma a moyo wako oonse.
313 Koboola, munene. I mweenzuma mudaala mukuwa 
kaselemuka. Kulangalanga kuli nguwe inga kwatondezya 
bulwazi bwashuga. [I mukwesu waamba, “Bulwazi 
bwashuga.”—Mul.] Sena ula syoma kuti Uyo kubamba kuba 
kabotu? Atweende ku Kalivari ku kubikkwa bulowa eno. Ku 

lusyomo, mu Zina lya Jesu Kristo, akube kuti aponesegwe. 
Ameni. Leza aku longezye, mukwesu. Kosyoma a moyo wako 
oonse. Sena ula syoma? [“Mbombubo ncobeni.”]
314 Ino kujatikizya ndinywe nobamwi mu nkamu ya bantu 
eno? Sena mula syoma a myoyo yanu, kuti Jesu Kristo ngu 
mbobuca nguwenya, sunu, amuya myaaka? Sena mula syoma 
eco? [Mbunga yaamba, “Ameni.”—Mul.]
315 Ino kujatikizya mu cooko eci? I mulindu muniini ulikkede, 
kalanga nkonya kuli ndime kuya, uuciswa penzi lya bukaintu, 
sena ula syoma kuti Leza uyo kubamba kuba kabotu? Usamide 
biyo bbaki lya mubala wakamweemvwe. Ncibotu. Kosyoma 
eno, Jesu Kristo akubambe kuba kabotu. Nceeco ncitete buyo.
316 I mulindu uukkede nkonya kunze lyako, wamasusu aasiya. 
Waa amba, “Nda Kulumba, Mwami.” Cintu cimwi camuuma. 
Taazi kuti Cali cinzi. I penzi lya mululwe lyakuleka, uukkede 
mpoonya awo, nkonya kunze lya mulindu wazwaa kuponesegwa 
ndyoonya. Ikuti na wasyoma a moyo wako awo, omulindu. 
Ula cita na? Ncibotu, konyamuna janza lyako mujulu ikuti na 
uyanda ku cizumina. Leza akubambe kuba kabotu.
 Ino kujatikizya aansi awa, muntu umwi mukati awa?
317 Kusule kuya mu nkamu ya bantu, cakulemeka eno ncobeni. 
Mu teendi. Mwabona, aya malwazi ayotabukila kuzwa kuli 
umwi kuya kuli umbi.
318 Ino kujatikizya nduwe, munene? Uyo muntu 
wakacembaala uukkede awa mu cuuno eci? Sena ula syoma? 
Sena ula syoma kuti Leza inga wa kuponya? Coondamazwi, 
alimwi ujisi bulwazi bwatupila twakuyoyela. Ula syoma na 
kuti Leza uyo bamba eco kuba kabotu? Ula cita na? Ncibotu, 
inga waba a ceeco nco lomba. “Ikuti na ulakonzya kusyoma!”
319 Ino uyeeya nzi, omulindu, uukkede kucilila nguwe? Sena 
ula syoma, ayebo? Sena ula syoma? Sena ula syoma kuti Leza 
inga wandaambila penzi lyako mbolibede? Uli kulaale maningi 
kuzwa kuli ndime. Ko Mu syoma biyo eno. Sena ula syoma 
kuti Nda kwaambila Bwini? Nkokuti kufundilila maningi kwa 
bulowa kwako kula yaansi. Sa ula cisyoma?
320 Yebo wanyamuna janza lyako mujulu, ayebo. Yebo 
wali kusola kumuyumya. Sena ula syoma kuti Leza inga 
wandaambila eco…Yebo wali mubotu loko kugwasya kuli 
nguwe, eno Leza ulaba mubotu loko kugwasya nduwe. Yebo 
ujisi penzi lya kumuuya eelyo lyali ku kupenzya. Ikuti na mbo 
mbubo, kovupaula janza lyako mbuli boobu. Li yomana eno. 
Ula libamba kuba kabotu.
321 Mbangaye ba syoma? Mbangaye banu bayo zumi-…oyo 
utali Munakristo, ujisi i—i kulimvwa kuti Jesu Kristo nkwali 
aano, oyo unga wayanda kwiima eno, a kwaamba, “Jesu, 
Ndi yanda kulizibya mbuli sizibi, sa Yebo inga wajatila zibi 

zyangu?” Koi ma ku matende aako. Leza aku longezye yebo, 
munene. Leza aku longezye yebo. Leza aku longezye yebo. 
Leza aku longezye yebo. Leza aku longezye yebo. Leza aku 
longezye yebo. Eco…Leza aku longezye yebo, yebo, yebo, 
yebo. Eci, Ula kubona yebo. Ula lemba zina lyako wacita eco.
322 Kuya awa ku bbalukoni, koaima, akwaamba, “Mwami 
Jesu, Ndi yanda, Ndi yanda kulizibya. Ndi yanda luse lwa 
buntu bwangu.” Leza akulongezye yebo, munene. “Ndi yanda 
luse, Mwami Jesu.”
323 Sa tokonzyi kubona, mweenzuma, oyo Nguwe awo na? 
Leza aku longezye yebo, omwaalumi mukubusyi. Leza aku 
longezye. Leza aku longezye yebo, omulindu muniini. Eco nce 
cintu cipati maningi ncokonzya kusola kucita. Lino muntu 
umwi umbi oyo utana cicita, koima, akwaamba, “Ndi yanda 
kulizibya, Mwami Jesu. Ndili muku lizibya, masiku sunu.”
324 “Oyo uyo lyaambilila zibi zyakwe, uyo jana luse. Oyo usisa 
cibi cakwe, taka jani coolwe.”
325 Sa uyocita na, mu Busyu Bwakwe? Leza aku longezye 
yebo, omulindu. Ndi yanda…Leza aku longezye yebo. Iiyi. 
Alimwi Leza aku longezye yebo. Leza aku longezye yebo, 
munene. Leza aku longezye yebo, omulindu. I Mwami aku 
longezye yebo.
326 Sa waamba kuti, “Sena eco caamba cintu cili coonse?” 
Aakati ka lufu a buumi, olo ndo lwandaano.
327 Sena nywebo mula ziba Busyu Bwakwe awa? Sena nywebo 
mula ziba boobo? Sena nywebo mulamvwa eco? Mwabona, 
mula Bu bona, mula Bu bona ka bubeleka. Oyo Nguwe. 
Eco ncecico ncobeni Nca kaamba kuti Uyo cita. Sena mula 
cisyoma? [Mbunga yaamba, “Ameni.”—Mul.]
328 Muntu umwi waamba, “Ndi yanda kulizibya mbuli sizibi, 
Mwami. Ko ndijatila zibi zyangu eno.” Ikuti na wiimvwi kale, 
ko nyamuna biyo janza lyako mujulu. Nobamwi ku bulambo 
boonse, nyamuna…Leza aku longezye yebo. Leza aku longezye 
yebo. Muntu umwi umbi waamba, atala ku bbalukoni kusule, 
waamba, “Ndi yanda kulizibya lwangu, Mwami Jesu. Nda lomba 
luse, masiku ano, mu Busyu Bwako bwa Buleza, kusyoma kuti, 
nguwenya Leza oyo uyondibeteka, Busyu Bwakwe buli ano eno. 
Ulizi kuti Uli muku kanana ku moyo wangu a kundaambila kuti 
Ndili lubide. Ndi yanda kwiima a kwaamba kuti Ndili lubide. 
Nda lyambilila bulubizi bwangu. Uli muku ndipa mulandu, mu 
moyo wangu.” Aako nke kaambo nce Nda imika mundando wa 
mipailo. Leza aku longezye yebo. Leza aku longezye yebo.
329 Ino muyeeya kuti niinzi nce Nda lesezya eco? Nda ulesya 
nkaambo Nda ziba kuteeti eco kuti ceelede kucitika.
330 Lino, kuli bamwi kuno, sa tabako ima? Koima a kwaamba 
Cintu cimwi cili mukwaamba ku moyo wako, uli lubide. Leza 

aku longezye yebo, munene. Leza aku longezye yebo. Leza 
aku longezye yebo. Leza aku longezye yebo. “Ndi lubide. 
Ko ndijatila, Mwami. Ndili mukulizibya lwangu. Nda ima, 
Mwami, mu Busyu Bwako. Ndi lizi kuti Uli ano. Nda…
Weelede kuba ano. Yebo wakaamba kuti eci inga ciyooba i—i 
cintu Nco ya kucita. Lino Nda syo…Nda bona citondezyo, 
alimwi Ndizyi kuti caka pandululwa kuli ndime kuti ceelede 
kuba citondezyo ca buzuba bwa sunu. Nda mvwa Jwi eelyo 
kaliita kujoka ku lweeempo. Mpaawa mpo Ndi bede, Mwami. 
Nda syoma citondezyo. Nda mvwa i Jwi.”
331 I Jwi kali kanana kuli nduwe eno! Konyona, O mwaikide! 
Konyona, O nyenyeezi iituntulika! Konyona, O yebo 
okatandwa! Konyona, masiku sunu!
332 Sa to konyona? Koima buyo a kwaamba, “Nda lizibya 
lwangu mbuli sizibi, kandilomba luse.” Sa ula cicita, muntu 
umwi uumbi? Leza aku longezye yebo, omulindu. Leza aku 
longezye, atala awo, mulombe. Ikuti tii Nda kubona, Ta 
kokakilwa. Leza aku longezye yebo, omulindu. Eco ncibotu 
loko. Eco ncibotu loko. Muntu umwi umbi? Kobamba biyo…
Ndi yanda kujata biyo kwakaindi kaniini akambi, nkaambo Ndi 
cimvwa mukuli muniini awa, mwabona. Muntu umwi umbi? 
Leza aku longezye, omulindu. Eyo nje nzila yaku cicita. Nje 
njiyo. Muntu umwi umbi, “Ndi yanda kulizibya lwangu, nda 
linyamuna buyo a kwaamba Ndili lubide. Ndili mukulomba 
luse”? Sa ula cicita? Cakufwambaana ncobeni katutana kuya 
aambele, konyamuka a kwaamba, “Ndi yanda kulizibya 
lwangu, Mwami Jesu.” Leza aku longezye, omulindu muniini.
333 Yebo ulizi, ndiza kotana kusika ku ng’anda, pesi ciindi cimwi 
na cimbi kuyooba sikunku uutontola kuuboola ku busyu bwako. 
Ndiza cifumo cimwi dokotela uyo boola nkabela uyomvwa 
kuduntaana kwansinga yako koboola mu kufwa kwako, taakwe 
cintu cimbi cikonzya kucitwa. Mpawo uyoomvwa mayuwe 
aatontola kaibauka mu busyu bwako. Uyo yeeya eco nco kacita.
334 Koyeeya, taba konzyi kukuzikka kunsi maningi, ta 
bakonzyi kucita cintu kuli nduwe. Leza waka syomezya kuti, 
“Njo kubusya alimwi, ku buzuba bwa mamanino.” Langa. 
“Oyo uumvwa Majwi Angu a kusyoma aali Nguwe oyo waka 
ndituma Mebo, uli jisi Buumi Butamani alimwi taka booli ku 
Lubeta, pele wazwa ku lufu kusika ku Buumi.” Muntu umwi 
acizimaazye Eco na ulakonzya. Jesu Kristo wa kaamba Eco. 
“Oyo usyoma, nkokuti, uumvwisya Majwi Angu a ku syoma 
aali Nguwe oyo waka ndituma Mebo, ujisi Buumi Butamani, 
taka booli ku Lubeta, kupegwa mulandu, pele wazwa ku lufu 
kusika ku Buumi.” Nkaambo, wa syoma aa Mwana wa Leza 
simuzyalwaalikke, oyo Leza ngwa kabusya, myaka iili zyuulu 
zyobile zya kainda, nkabela ulapona kuno, masiku sunu, 
katondezya bube Bwakwe bwa bubuke Bwakwe.

335 Sa inga kwaba uumbi kwiima, kwamana eco, uumbi 
waamba, “Ndi yanda ku Ci zumina. Ndi yanda ku Mu 
zumina.” Leza aku longezye yebo. Leza aku longezye yebo. Eco 
ncibotu loko, omulindu muniini. Eco nce cintu ca camba. Ndi 
yanda kuti uzibe.
336 Nda kalangilila ku lwiito lwa cipaililo, kuno ciindi 
cimwi cakainda, bantu bakali kuboola kumbele, kabanyeela 
mabbabbugamu, kabaumana umwi aumwi mu mabazu.
337 Pele sa mwabona kusinizya ku busyu bwa bantu? Balo 
banakazi bakubusyi, nekuba akwalo kumana kubatapatila 
kujatikizya masusu abo ageledwe, kabali pentede; aba jisi 
misila eyo, a masusu ageledwe, baima ncobeni mbubonya 
biyo, “Ndime sizibi. Ndifwide luzyalo, Leza.” Ezyo ne Mbuto 
zikkede awo. I Mumuni wapasuka aali nzizyo, alimwi ziluuzyi. 
Leza amu longezye nywebo.
 Atu kotamike mitwe yesu eno.
338 Ndi yanda basyomi boonse awa, abo baimvwi munsi lya 
muntu oyo wiimvwi, kobikka janza lyako aa muntu oyo, (sa 
ulacita?), umwi oyo waima. Ba liimvwi munsi lyako. Ikuti na 
uli Munakristo, kobikka janza atala, aa mucizi, mukwesu, 
“Nda bikka janza lyangu aali nduwe eno. Ndiyo komba.”
339 Taata Wakujulu, kuli baabo awa masiku sunu abo—abo 
ba Ku syoma. “Imbuto zimwi zyakawida mu nzila,” Yebo 
waamba, “bayuni bakaboola mu nzila a kuzibwezelela. Zimwi 
zyakawida mu bulongo bwa mabwe maningi, a maamvwa 
mitubetube. Pele zimwi zila njila mu bulongo, bubotu bula 
munzuka.” Elyo Busyu Bwako mukuba kookuno, masiku 
sunu, bwa lamya banji kuno masiku sunu kuti Yebo uli 
Mwana wa Leza, kuteeti Ula pona lyonse alyonse. Alimwi Wa 
kasyomezya, nkaambo Ula pona, inga twapona aswebo.
340 Mwami Jesu, banyamuka a kwiima mbuli kamboni kuti ba 
Ku syoma. Lino, Mwami, Ndi lizi Uyo baiminina mu Buzuba 
obo. Ko cipa, Mwami. Nda bapa kuli Nduwe, mu Zina lya Jesu 
Kristo. Akube kuti bainke ku mbungano imwi mbotu a kuyo 
bapatizigwa mu lubapatizyo lwa Bunakristo. Akube kuti bali 
swaanganye a nkamu imwi ya basyomi. Akube kuti bazuzigwe a 
Muuya Uusalala. Akube kuti babe zilumbo zya Makani mabotu, 
ingale mu musyini Wako ku Buzuba obo. Elyo kuti na Ndi taka 
baboni alimwi ku lubazu olu lwa Buzuba bupati, akube kuti Nka 
babone ku Buzuba obo mbuli mu cilengaano, ka caamba, “Sena 
yebo tondi yeeyi? Kwakali ku Baton Rouge, masiku ayo, kuti Nda 
kaima.” Ko cipa, Taata. Mbi Bako, kwiinda mu Zina lya Kristo.
341 Mpaawa kuli, kulikkede kumbele lyangu, bbokesi lya 
tutambala, tubbusu tuniini, majombo, tutambala, a tusani, a 
tusila. Tula yiisigwa, mu Bbaibbele, kuti baka gwisya kuzwa 
ku mubili wa Musalali Paulo, tutambala a tusila, myuuya 
mibi yakazwa ku bantu. Lino, Taata, tu lizi kuti tatuli 

Musalali Paulo, pele Ucili Leza nguwenya, aboobo Nda 
lomba kuti Uyoopa kucitika nkukonya, mbuli mu nzila ya 
kusinizya nzyalani eyi mboisyoma. Taakwe no baka syoma 
Paulo nkaambo kakuti wakali Paulo; ba kasyoma Paulo 
nkaambo Yebo wakalizibya Lwako antomwe a Paulo. Lino 
ba lasyoma cintu nciconya masiku sunu, Mwami, kuti Yebo 
walizibya aakati kesu, masiku sunu. Elyo buzuba bumwi, tu 
laamba i…
342 Umwi mulembi wakali ku twaambila, kuti, “Israyeli 
yakali mu lweendo lwayo kuya ku nyika ya cisyomezyo, 
nkabela Lwizi Lusalala lwakaima mu nzila yayo, 
kubandaanya kuzwa ku nyika ya cisyomezyo.” I mulembi 
wakaamba, kuti, “Leza wakalanga aansi kwiinda muli oyo 
Musumpululu wa Mulilo, a meso aa bukali, cindi ni Wa 
keenda atala lya Israyeli. Wa kapanga boofu, mudima kuli 
sikutasyoma, alimwi mumuni ku Israyeli. Nkabela olo Lwizi 
Lusalala ni lwakaima mu nzila, lwa kayoowa, nkabela lwaka 
pumbulika kujoka, nkabela Israyeli yakazabuka kuya ku 
nyika ya cisyomesyo aa nyika njumu.”
343 Mwami Leza, kolanga ansi masiku sunu, kwiinda mu 
Bulowa bwa Jesu Kristo, Mwana Wako. Mbuli mbo Nda 
bikka maanza aangu aa tutambala otu, cindi twaa kubikwa 
aa balwazi, akube kuti i Muuya Uusalala, Mwami, ulange aa 
muntu oyo, alimwi akube kuti bulwazi obo buzwa kuli ncico, 
alimwi akube kuti bazabuke kunjila mu nyika eyo ya nseba 
ya buumi mbotu a nguzu. Kuti, i Bbaibbele lya kaamba, 
“Kwiinda zintu zyoonse,” kuteeti baka yanda kuti inga twaba 
“bazwidilila mu nseba ya buumi mbotu.” Ko cipa, Mwami. 
Nda tu tuma, mu Zina lya Jesu Kristo. Ameni.

…mebo Ndiyo tobela,
Oko Nkwa sololela…(atu yiimbe buyo)…

tobela,
Njo inka a Nguwe, (lino Busyu Bwakwe buli 

ano, atu Mu kombe buyo mu nyimbo, mu 
nzila mbotu), mu lweendo loonse.

344 Sa inga mwaiimba ncobeni mbuli boobu?
Oko Nkwa ndisololela Njo tobela,
Oko Nkwa ndisololela Njo tobela,
Oko Nkwa ndisololela Njo tobela,
Njo inka (ikuti uyocita, eno nyamuna janza 

lyako mujulu), a Nguwe mu lweendo loonse.
 A twiime eno, amu nyamune maanza anu mujulu alimwi.

…Nguwe kwiinda mu muunda,
345 No bantu boonse amwiimbe mu Muuya eno. Mulumbe 
uutenda ncobeni. Atu Mu kombe mu Busyu Bwakwe. Ula 
botelwa ku kombwa.

…muunda,
Njo inka a Nguwe kwiinda mu muunda,
Njo inka a Nguwe, a Nguwe mu lweendo 

loonse.
346 Lino atwi ng’ung’une. “Nda konzya…” Lino cindi mwano 
cita obo, Ndi yanda kuti musukane maanza a muntu umwi, 
akwaamba, “Leza aku longezye yebo, omuzwakule. Leza aku 
longezye yebo, omuzwakule,” mbuli boobo. Tuli bomwe kuli 
umwi aumwi. Methodisti, a Baptisti, muna Presytaria, bana 
Pentekoste, boonse a musukane maanza umwi aumwi. “Leza aku 
longezye yebo, omuzwakule.” Obo mbo tubede: bamuzwakule.

…muunda,
347 Leza aku longezye yebo, omuzwakule. Leza aku longezye 
yebo. [Mukwesu Branham a mbunga bazumanana kusukana 
maanza. Kabeela katakwecintu aa teepu—Mul.]

…muunda,
 Lino atu nyamune maanza enu.

Njo inka a Nguwe, a Nguwe mu lweendo 
loonse.

348 Atu kotamike mitwe yesu, cabubombe, mu mupailo. Muta 
lubi, mu cifumo, kwiiya Munsondo.
349 Munzila imwi na iimbi, Ndi lamvwa buyo Busyu bwa 
Leza ncobeni maningi mu moyo wangu. Inga nciyumu biyo 
kuli ndime kuti nduunke, masiku sunu, mu nzila imwi. Nda 
mvwa i Muuya Uusalala kuti wabotelwa, masiku sunu. Antela 
tu yooba a muswaangano mupati juunza, kubona bantu kaba 
boola kuli Kristo, nywebo mwabona. Muntu umwi wagamba 
kuti nkaambonzi tee Nda bamba lwiito lwa ku cipaililo. Ndi la 
lindila mane Nda sololelwa ku lubamba. Mwabona?
350 Nda syoma kuti bantu boonse abo banyamuna maanza 
abo, na kwiima, Nda syoma kuti mu yooba ku mbungano imwi 
mbotu juunza, amusale masena aanu aakati ka basyomi.
351 Kuciindi notu kotamikide mitwe yesu, njolomba 
mweembeli awa kuboola kumbele, ikuti na inga wacita, ku 
kumwaisya. Leza amu longezye eno, a mitwe yesu a myoyo 
kiikoteme kumbele lya Leza. 

